
ዓርብ 83ኛ ዓመት ቁጥር 249 ግንቦት 9  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በወለጋ ዞኖች ... ወደ ገጽ 4  ዞሯል
በዲጂታል የነዳጅ ... ወደ ገጽ 4  ዞሯል

የዲጂታላዜሽን 
አሠራርን በማሳደግ የግብር አከፋፈል 

ሥርዓቱን ለማዘመን ትኩረት ተደርጓል

-  ከ23 ሺህ በላይ ግብር ከፋዮች በኤሌክትሮኒክ ዘዴ ክፍያ 
መፈጸም ችለዋል

ሄለን ወንድምነው

አዲስ አበባ፡-  በኤሌክትሮኒክስ ነዳጅ ክፍያ ሥርዓት 
ከተጀመረበት አንስቶ እስካሁን ከ75 ነጥብ 23 ቢሊዮን 
ብር በላይ የገንዘብ ልውውጥ መደረጉን የትራንስፖርትና 
ሎጂስቲክስ ሚኒስቴር አስታወቀ፡፡

የትራንስፖርትና ሎጂስቲክስ ሚኒስቴር የታለመለት 
ነዳጅ ድጎማ ፕሮጀክት አስተባባሪ አቶ ሰልማን ሙሐመድ 
ለኢትዮጵያ ፕሬስ ድርጅት እንደገለጹት፤ የኤሌክትሮኒክስ 
ነዳጅ ግብይት በቴሌ ብር፣ በሲቢኢ ብር እና በኮፔይ-
ኢብር የክፍያ አማራጮች እየተከናወነ ይገኛል፡፡

የነዳጅ ግብይት ከሚያዝያ 16 ቀን 2015 ዓ.ም 
ጀምሮ በኤሌክትሮኒክስ የክፍያ አማራጭ ብቻ ተፈጻሚ 
እንዲደረግ ከተወሰነ ጀምሮ እስከ መጋቢት 26 ቀን 
2016 ዓ.ም ድረስ በሶስት የክፍያ አማራጮች ከ75 ነጥብ 
23 ቢሊዮን ብር በላይ የገንዘብ ልውውጥ መደረጉን 
ገልጸዋል፡፡

ሳሙኤል ወንደሰን 

አዲስ አበባ፦ በውጭ ሀገራት የሚኖሩ 
ሁለተኛ ትውልድ ኢትዮጵያውያን ወደ 
ወላጆቻቸው ሀገር በመምጣትና በሀገሪቱ 
ሁለተናዊ ልማት ዐሻራቸውን በማሳረፍ የታሪክ

በውጭ ሀገራት 
የሚኖሩ ሁለተኛ ትውልድ 
ኢትዮጵያውያን የታሪክ 

አካል እንዲሆኑ ጥሪ 
ቀረበ

በዲጂታል የነዳጅ ግብይት
 ከ75 ነጥብ 23 ቢሊዮን ብር በላይ የገንዘብ ልውውጥ ተደርጓል

ከንቲባ አዳነች አቤቤ

ማርቆስ በላይ
 
   አዲስ አበባ፡- በወለጋ ዞኖች በሕዝብና መንግሥት 

የጋራ ጥረት አንጻራዊ ሰላም ማስፈን መቻሉን የዞኖቹ 
አስተዳዳሪዎች አስታወቁ፡፡

  የምሥራቅ ወለጋ ዞን አስተዳዳሪ አቶ ዋቅጋሪ ነገራ 
ለኢትዮጵያ ፕሬስ ድርጅት እንደገለጹት፤  ቀደም ሲል 
በተለያዩ የአካባቢው  ከተሞችና የገጠር መንደሮች የጸጥታ 
ችግሮች ነበሩ፡፡ በተለይ በከተሞች አባ ቶርቤ በሚል  ሕገ 
ወጥ  ቡድን የሰዎች ግድያ ሲካሄድ ቆይቷል፡፡  በአሁኑ 
ጊዜ በሕዝብና መንግሥት የጋራ ጥረት ችግሩን ማስቆምና 
ሰላም ማስፈን ተችሏል፡፡

በተገኘው አንጻራዊ ሰላም የነቀምት አየር መንገድን 
ጨምሮ ተቋርጠው የነበሩ ፕሮጀክቶች ወደ ሥራ 
መመለሳቸውን የጠቀሱት አስተዳዳሪው፤ ለጠቅላይ

በወለጋ ዞኖች  
በሕዝብና መንግሥት 
የጋራ ጥረት  ሰላም 
ማስፈን ተችሏል

የዲጂታላዜሽን ... ወደ ገጽ 4  ዞሯል

በውጭ ሀገራት ... ወደ ገጽ 4  ዞሯል

ልጅዓለም ፍቅሬ

አዲስ አበባ፡- የዲጂታላይዜሽን አሰራር 
ሥርዓትን በማሳደግ የግብር አከፋፈል ሥርዓቱ 
ለማዘመን ትኩረት ተደርጎ እየተሠራ መሆኑን 
የገቢዎች ሚኒስቴር አስታወቀ፡፡ ባለፉት አስር ወራት 
23 ሺህ 071 ግብር ከፋዮች በኤሌክትሮኒክ የክፍያ 
ዘዴ ግብር መክፈላቸውን ተገልጿል፡፡

የገቢዎች ሚኒስትር ወይዘሮ አይናለም ንጉሤ 
ትናንት በሰጡት መግለጫ እንዳሉት፤ የዲጂታላዜሽን

ወይዘሮ ዓይናለም ንጉሤ



አዲስ ዘመን    ዓርብ ግንቦት 9 ቀን 2016 ዓ.ምገጽ 2

ዜና

ማርቆስ በላይ

አዲስ አበባ፡-ኢትዮጵያ የብሪክስ ጠንካራ አባል 
በመሆን ከጥምረቱ ለመጠቀም አስፈላጊውን ጥረት 
ማድረግ እንዳለባት ተገለፀ፡፡  

የኢትዮጵያ ብሪክስን መቀላቀልና የደቡብ-ደቡብ 
ትብብርን በማስተዋወቅ በሚገኙ እድሎችና ተግዳሮቶች 
ዙሪያ  ውይይት ትናንት ተካሂዷል።

በኢትዮጵያ የሩስያ አምባሳደር ኢቨገኒ ተረክሂ 
በመድረኩ ላይ እንደገለጹት፤ ኢትዮጵያ የብሪክስ ጠንካራ 
አባል በመሆን ከጥምረቱ ለመጠቀም አስፈላጊውን ጥረት 
ማድረግ አለባት፡፡ ጥምረቱ ኢትዮጵያን ጨምሮ ከአባል 
ሀገራት ጋር ሀገራዊ ጥቅሞችን ያሟላና ፍትሃዊ የዓለም 
አቀፍ ስርዓት ለመመስረት ያለመ ነው፡፡

  በብሪክስ አዳዲስ የኢኮኖሚ ዕድገት፣ የፋይናንስና 
የፖለቲካ ተጽዕኖ ማዕከሎች እየታዩ መሆናቸውን 
ጠቅሰው፤ ከፖለቲካ፣ ደህንነትና ከርዕዮተ ዓለም አድልዎ 
የጸዳ መሆኑን ገልጸዋል፡፡ 

   የአባል ሀገራትን ሉዓላዊነት በማክበርና በሀገር 
ውስጥ ጉዳዮቻቸው ላይ ጣልቃ አለመግባት መርህ ላይ 
መመስረቱን ጠቁመዋል፡፡ በፀረ-ሙስና ትግል፣ ሕገ-ወጥ 
የገንዘብ ዝውውርና የተዘረፉ ንብረቶችን ለማስመለስ 
አባል ሀገራቱ በትብብር እንደሚሠሩም አስረድተዋል፡፡

   ሩሲያ በንግድ፣ በኢንቨስትመንት፣ በፈጠራ 
ቴክኖሎጂዎችና በማህበራዊ ጉዳዮች  ስልታዊ አጋርነቷን 
አጠናክራ እንደምትቀጥል የገለጹት አምባሳደሩ፤ 
በኢንፎርሜሽንና ኮሙኒኬሽን ቴክኖሎጂዎች፣ በዲጂታል 
ንግድ፣ አርቴፊሻል ኢንተለጀንስና የፈጠራ ሥራዎች ላይ 
ትብብርን እናጠናክራለን ብለዋል። 

  ብሪክስ ዓለም አቀፍ አጀንዳ በመቅረጽ ረገድ 

ኢትዮጵያ ከብሪክስ  ለመጠቀም አስፈላጊውን 
ጥረት ማድረግ አለባት

ግንባር ቀደም ሚና እንደሚጫወት በመግለጽ፤ በከፍተኛ 
ትምህርት ተቋማት የአካዳሚክ ብቃቶችንና የዩኒቨርሲቲ 
ደረጃዎችን ለማሻሻል ያለመ እንደሆነ ገልጸዋል፡፡

   ሌላው በመድረኩ ላይ ጥናታዊ ጽሑፍ ያቀረቡት 
አምባሳደር ዲና ሙፍቲ  እንደተናገሩት፤ ብሪክስ የደቡብ-
ደቡብ ትብብርን የሚያበረታታና በዓለም አቀፍ ደረጃ 
ለአፍሪካ ጥብቅና ለመቆም የሚረዳ ነው፡፡

  ኢትዮጵያ ከሁሉም የብሪክስ አባላት ጋር ረጅምና 
ጠንካራ የሁለትዮሽ ግንኙነት አላት ያሉት አምባሳደሩ፤ 
ኢትዮጵያ ከብሪክስ አባልነት የምትጠቀመው፤ 
በእኩልነትና ሉዓላዊነትን በማክበር መርህ ላይ 
በመመሥረት ነው ብለዋል።

  ብሪክስ የንግድ እድሎችን፣ የውጭ ቀጥታ 
ኢንቨስትመንት፣ የቴክኖሎጂ ተደራሽነት፣ የውጭ 
ገበያን ለማብዛት እንደሚረዳ ገልጸው፤ የግብርና፣ 
ማኑፋክቸሪንግና የኢንዱስትሪ እድገትን የማሳደግና 

መሠረተ ልማት ግንባታ ድጋፍ እንደሚያስገኝም 
አስረድተዋል።

  ብሪክስ ፖለቲካዊ፣ ኢኮኖሚያዊና ፋይናንስ 
ደህንነትን ጨምሮ የባህልና የሕዝብ ለሕዝብ ግንኙነት 
እንደሚፈጥር ጠቅሰው፤ በዓለም ዙሪያ ያሉ ተግዳሮቶችን 
በማሸነፍ የተሻለ እንደሚሆን ጠቁመዋል፡፡

  የብሪክስ አባል ሀገራት 32 በመቶ ከዓለም አቀፉ 
የሀገር ውስጥ ምርት፣ 18 በመቶ የዓለም ንግድ፣ 25በመቶ 
የዓለም ቀጥተኛ ኢንቨስትመንትና 40 በመቶ የዓለም 
ሕዝብ እንደያዙ በመግለጽ፤  የአባላቱ መስፋፋት የዓለም 
ተጽእኖውን በመጨመር አዲስ  የኢኮኖሚ ሥርዓት 
እንደሚያመጣም አመላክተዋል።

  ብሪክስ ሀብትን ብቻ ሳይሆን ጂኦ-ፖለቲካዊ 
ተፅዕኖን እንደሚጨምር የሚገልጹት አምባሳደር ዲና፤ 
በቀጣይ 50 በመቶ የዓለም ሕዝብና 60 በመቶ የጋዝ 
ክምችቶችን የማካተት ተስፋ አለው ብለዋል።

የሩስያ አምባሳደር ኢቨገኒ ተረክሂ አምባሳደር ዲና ሙፍቲ

ዮርዳኖስ ፍቅሩ 

አዲስ አበባ፡- ለጤናማ አኗኗር እንቅፋት የሆኑ 
የህመምና የሞት  አደጋን የሚያስከትሉ ድርጊቶችን 
መከላከል እንደሚገባ ተገለጸ፡፡ በኢትዮጵያ 87 ነጥብ 7 
ከመቶ ሕዝብ ከትንባሆ ጋር ተያያዥ ለሆኑ በሽታዎች 
ተጋላጭ መሆኑ ተጠቆመ፡፡

ዓለም አቀፍ ትንባሆ የማይጨስበት ቀን በዓለም 
አቀፍ ደረጀ ለ36ኛ ጊዜ በሀገራችን ለ32ኛ ጊዜ ህጻናትና 
ከትንባሆ ኢንዱስትሪ ጣልቃ ገብነት እንከላከል በሚል 
መሪ ቃል በትናትናው ዕለት ተከብሯል፡፡ ለአንድ ወር 
ያህል የሚቆይ የፀረ ትንባሆ ንቅናቄም ማስጀመሪያ መርሐ 
ግብርም በዓድዋ ድል መታሰቢያ መሰብሰቢያ አዳራሽ 
ተካሂዷል፡፡

የአዲስ አበባ ከተማ አስተዳደር አፈ ጉባዔ ክብርት 
ቡዜና አልቃድር፣ አዲስ አበባን ለነዋሪዎቿ ምቹ 
ለጎብኚዎችም ሳቢ እንድትሆን በተሠራው ሥራ ተጨባጭ 
ለውጥ መምጣቱን አንስተው፣ የነዋሪዎችን ጤና ሊጎዱ 
የሚችሉ ድርጊቶችን መከላከልና የጤናማ አኗኗር 
ልምዶችን እንዲያጎለብቱ ማስቻል ያስፈልጋል ብለዋል፡፡

አፈ ጉባዔዋ እንዳሉት፣ ለጤናማ አኗኗር እንቅፋት 
ከሆኑ የሞትና የህመም አደጋን ከሚያስከትሉና 
የህብረተሰብ የጤና ስጋት ከሆኑ ችግሮች መካከል አንዱ 
የትንባሆ ጭስ ነው፡፡ በዓለም ላይ ካሉ አንድ ነጥብ 
ሁለት ቢሊዮን አጫሾች መካከል በየዓመቱ 8 ሚሊዮን 
ያህሉ ከትንባሆ ጭስ ጋር በተያያዘ ህመምና ለሞት አደጋ 
ይጋለጣሉ፡፡   

   በሀገራችንም እ.ኤ.አ በ2016 ዓ.ም በተጠናው ጥናት 
መሠረት በየዓመቱ ከ16ሺ 800 በላይ ሰዎች ከትንባሆና 
ተያያዥ ምክንያቶች ይሞታሉ ያሉት አፈ ጉባዔዋ፣ በ2020 
በተደረገው የዳሰሳ ጥናት ከ12 ነጥብ 3 ከመቶ ያህሉ ብቻ 
ከትንባሆ ጭስ ነጻ በሆነ አካባቢ ሲኖሩ፣ ቀሪው 87 ነጥብ 
7 በመቶ ያህሉ ግን በትንባሆ ጭስ ምክንያት ለተለያዩ 
በሽታዎች ተጋላጭ መሆናቸውን ጠቅሰዋል፡፡ 

የአዲስ አበባ ከተማ አስተዳደር ምግብና መድሃኒት 
ባለሥልጣን ዋና ሥራ አስኪያጅ ወ/ሮ ሙሉእመቤት 
ታደሰ፣ በመርሐ ግብሩ ማስጀመሪያ ወቅት እንደተናገሩት፣ 
ኢትዮጵያ የሀገር እድገትና ብልጽግና ጸር የሆነውን 

ዳግማዊት ግርማ

አዲስ አበባ፦ የሀገራዊ ምክክር ሂደቱ 
ውጤታማ እንዲሆን ድጋፉን እንደሚያጠናክር  
የኢትዮጵያ የሲቪል ማህበረሰብ ድርጅቶች ምክር 
ቤት አስታወቀ። 

ምክር ቤቱ ከሲቪል ማህበረሰብ ድርጅቶች 
የተሰበሰቡና አባላቱን የሚወክሉ አጀንዳዎች 
ለኢትዮጵያ ሀገራዊ ምክክር ኮሚሽን ማስረከቡን 
አስታውቋል። 

ምክርቤቱ “በኢትዮጵያ ሀገራዊ ምክክር ላይ 
የሲቪል ማኅበረሰብ ድርጅቶች አበርክቶ” የሚል 
ርዕሰ ሃሳብ ባለድርሻ አካላትን ያሳተፈ  ምክክር ረቡእ 
ዕለት  አከናውኗል።

የኢትዮጵያ የሲቪል ማህበረሰብ ድርጅቶች 
ምክር ቤት ተወካይ ዋና ዳይሬክተር ሃና 
ወልደገብርኤል እንዳሉት፤ ምክር ቤቱ ወሳኝ በሆኑ 
ሀገራዊ ጉዳዮች ላይ ዐሻራውን በማሳረፍ ላይ 
ነው፡፡ የምክክር ሒደቱ ከተጀመረ ጊዜ አንስቶ 
ለስኬታማነቱ ምክር ቤቱ እስካሁን የበኩሉን ድርሻ 
እየተወጣ ይገኛል።

ምክር ቤቱ ወሳኝ በሆኑ ሀገራዊ ጉዳዮች ላይ 
ዐሻራውን በማሳረፍ ላይ ነው ያሉት ተወካይ ዋና 
ዳይሬክተሯ፤   በተለይም በሰላም ግንባታ፣ በሠብዓዊ 
መብቶች፣ በአስቸኳይ ጊዜ ሠብዓዊ ድጋፍ፣ በሀገራዊ 
ምክክር፣ በሽግግር ፍትህ፣ እና በተያያዥ ጉዳዮች 
ላይ ዘርፉ ትርጉም ያለው ተሳትፎና አስተዋጽኦ 
ማበርከት እንዲችል ምክር ቤቱ ሥራ ከጀመረ 
ቆይቷል ብለዋል፡፡ 

የኢትዮጵያ ሲቪል ማህበረሰብ ድርጅቶች ምክር 
ቤት የሀገራዊ ምክክር ሂደቱ ውጤታማ እንዲሆን 
ይበልጥ እንደሚሠራ ገልፀዋል። 

በተለይም የሲቪል ማህበረሰብ ድርጅቶች 
ሚናቸውን በሚገባ በመረዳት ሀገራዊ ኃላፊነታቸውን 
እንዲወጡ ለማስቻል የተለያዩ የግንዛቤ ማስጨበጫ 
መድረኮችን በማዘጋጀት  በጉዳዩ ዙሪያ የማነቃቃት፣ 
የማነቃነቅ እና የማደራጀት ሥራ ሲያከናውን 
ቆይቷል ብለዋል፡፡ በቀጣይም ለውጤታማነቱ 
የሚያደርገውን እገዛና ድጋፍ አጠናክሮ እንደሚቀጥል  
ሃና ወልደገብርኤል አመላክተዋል።

ኢትዮጵያ ከተደቀኑባት መሠረታዊ የፖለቲካ፣ 
የደህንነት፣ የኢኮኖሚና ማኅበረሰባዊ ተግዳሮቶች 
ለመውጣት ከጀመረቻቸው ጥረቶች መካከል አንዱና 
ዋነኛው ሀገራዊ ምክክር ማካሄድ መሆኑን ገልጸው፤ 
ይህን ሂደት እንደግፋለን ለስኬቱም የድርሻችንን 
እንወጣለን ሲሉ ተናግረዋል። 

  በምክክሩ ሂደት  የሲቪል ማኅበረሰብ 
ድርጅቶች ዜጎች በበቂ ዝግጅት፣ እውቀትና ግንዛቤ 
ላይ በመመስረት በሂደቱ ላይ ተሳትፎ ማድረግ 
እንደሚጠበቅባቸው ጠቁመዋል። 

በሀገራዊ ምክክሩ ልንፈታቸው ለምንፈልጋቸው 
ቋጠሮዎቻችን መፍትሄ ለማበጀት ለህብረተሰቡ 
ንቁ ተሳታፊ እንዲሆን ምክር ቤቱ በማበረታታትና 
በማስተማር የማይተካ ሚና እንዲጫወት 
ይጠበቅበታል ብለዋል፡፡

እንደ ሃና ወልደገብርኤል  ገለጻ፤ ሀገራዊ 
ምክክር በተለያዩ ሀገራት ለዘርፈ-ብዙ የሰላምና 
የሀገር ግንባታ ተግዳሮቶች መፍትሄ በመሆኑ ሁሉም 
ሊሠራበት ይገባል። 

እንደሀገር ከገባንበት የሰላም እጦትና ስር የሰደዱ 
የግጭት አዙሪቶች ለመውጣትና  ዘላቂ ሰላምና 
ዴሞክራሲ ለመገንባት ከተፈጠሩት መልካም 
እድሎች አንዱና ዋነኛው የሀገራዊ ምክክር ነው 
ያሉት ሃና፤ የሲቪል ማኅበረሰብ ድርጅትቶች ልዩ 
ትኩረት ሰጥተን የምንሳተፍበትና የምንከታተለው 
ጉዳይ ነው ሲሉ ተናግረዋል፡፡ 

ምክር ቤቱ ከሲቪል ማህበረሰብ ድርጅቶች 
የተሰበሰቡና አባላቱን የሚወክሉ አጀንዳዎች 
ለኢትዮጵያ ሀገራዊ ምክክር ኮሚሽን ማስረከቡን 
አስታውቋል።

ምክርቤቱ 
ለሀገራዊ ምክክር ሂደቱ 

ውጤታማነት ድጋፉን 
እንደሚያጠናክር አስታወቀ

ጤናን ሊጎዱ የሚችሉ ድርጊቶችን መከላከል ይገባል
- 87 ነጥብ 7 ከመቶ ሕዝብ ከትንባሆ ጋር ተያያዥ ለሆኑ በሽታዎች ተጋላጭ ነው

የትንባሆ ምርት አቅርቦትና ፍጆታ ለመከላከልና 
ለመቆጣጠር የዓለም ጤና ድርጅት ያወጣውን የትንባሆ 
ቁጥጥር ማዕቀፍ ስምምነት ተቀብላ እየተገበረች መሆንኗን 
ተናግረዋል፡፡

አያይዘውም፣ የፀረ ትንባሆ ንቅናቄ ከተጀመረበት 
ከ2013 ዓ.ም ጀምሮ ባለሥልጣኑ በተናጠል እንዲሁም 
ከሌሎች ባለድርሻና አጋር አካላት ጋር በመሆን ከፍተኛ 
የንቅናቄ እና የግንዛቤ ማስጨበጫ ሥራ በመሰራት ላይ 
እንደሚገኝ ገልጸዋል፡፡

በተሠሩ ሰፋፊ የንቅናቄ ሥራዎች እንደ ትምህርት 
ቤቶች፣ ጤና ተቋማት፣ ወጣት ማዕከላት፣ መዝናኛ 
ቤቶችና ሌሎችም በተለይም ሕዝብ የሚሰበሰብባቸው 
እና የሚገለገልባቸውን ቦታዎችን ከትንባሆ ጭስ ነጻ 
ማድረግ መቻሉን አስታውቀዋል፡፡   

  የባለሥልጣኑ ዋና ዳይክተር ወ/ሪት ሔራን ገርባ 
በበኩላቸው፣ ትንባሆ በውስጡ 7ሺ ኬሚካሎች ያሉት 
መሆኑን ጠቅሰው ከዚህ ውስጥ 70 የታወቁ ካንሰር 
አምጪ ኬሚካሎች መሆናቸውን አስታውቀዋል፡፡

የፀረ ትንባሆ ንቅናቄ ንፁህ አየር የምንተነፍስባትን 
ከተማ ለመፍጠር የሚካሄድ ንቅናቄ እንደሆነ የገለጹት 
ዳይሬክተሯ፣ ሀገር ተረካቢ ትውልድን ከትንባሆ ጭስ 
መጠበቅ አለብን ብለዋል፡፡ 

  ከዚህ ቀደም የተከለለ የትንባሆ ማጨሻ ብሎ 
የማስጨስ ሁኔታ እንደነበር ያስታወሱት  ዳይሬክተሯ፣ 
አሁን ግን፣ ይህም የተከለከለ መሆኑን ነው 
ያስታወቁት፡፡ አዲስ አበባን ከትንባሆ ጭስ ነጻ የሆነችና 
ለሌሎችም ከተሞች ምሳሌ የምትሆን ከተማ ለማድረግ 
ሁሉም ባለድርሻ አካላት የበኩላቸውን እንዲወጡም ጥሪ 
አቅርበዋል፡፡ 

  በንቅናቄ ማስጀመሪያ መርሐ ግብሩ በከተማ 
አስተዳደሩ በየደረጃው ያሉ አመራሮች፣ ሃይማኖት 
አባቶች፣ ታዋቂ ግለሰቦች፣ የተለያዩ ማኅበራት አባላት፣ 
የወጣትና ሴት አደረጃጀት ተወካዮች፣ የግልና የመንግሥት 
የትምህርትና የጤና ተቋማት ኃላፊዎች፣ የፀጥታ አባላት፣ 
የሚዲያ አካላትና ጥሪ የተደረገላቸው የመዲናዋ ነዋሪዎች 
ተሳታፊ ሆነዋል፡፡ 



አዲስ ዘመን   ዓርብ ግንቦት 9 ቀን 2016 ዓ.ም ገጽ 3

ዜና

 አዲስ አበባ:-በረቂቅ አዋጁ  ወደ አገር በገቡ ጥሬ 
እቃዎች እየተመረቱ ወደ ውጭ በሚላኩበት ጊዜ ሊከፈል 
የሚገባው የቀረጥና ታክስ ቅጣት ወደ 10 በመቶ ዝቅ 
የተደረገበት ምክንያት በጥልቀት እንዲፈተሸ ምክር ቤቱ 
አሳሰበ፡፡

የሕዝብ ተወካዮች ምክር ቤት ትናንት ባካሄደው 
3ኛ ዓመት 27 መደበኛ ስብሰባው የወጪ ንግድ የቀረጥ 
ማበረታቻ ሥርዓት አዋጅ ማሻሻያ ረቂቅ አዋጅን መርምሮ 
ለፕላን፣ በጀትና ፋይናንስ ጉዳዮች ቋሚ ኮሚቴ መርቷል።

  ማሻሻያው ወደ ሀገር በገቡ ጥሬ እቃዎች የተመረቱት 
ምርቶች ወደ ውጭ በሚላኩበት ጊዜ ገደብ ላይ ማስተካከያ 
በማድረግ ለአስፈጻሚው አካል ሥልጣን የሚሰጥ ሃሳብ 
አካትቷል፡፡     

ቀረጥ ያልተከፈለባቸው ጥሬ ዕቃዎች በአዋጁ 
በተወሰነው ጊዜ ገደብ ጥቅም ላይ ባልዋለ ጥሬ ዕቃ 
መከፈል ያለበትን ቅጣት ቀድሞ ከነበረበት የቀረጥ እና 
የታክስ ሂሳብ 50 በመቶ ወደ 10 በመቶ ዝቅ እንዲል 
የሚያደርግ ድንጋጌንም ይዟል፡፡ ይህ የቀረጥና የታክስ 
ቅጣት ዝቅ እንዲል የተደረገበት ምክንያት ቋሚ ኮሚቴው 
በጥልቀት እንዲፈትሸው የምክር ቤት አባላት አሳስበዋል፡፡   

  የማሻሻያ አዋጁን አስመልክቶ ማብራሪያ የሰጡት 
በሕዝብ ተወካዮች ምክር ቤት የመንግሥት ዋና ተጠሪ 
ሚኒስትር አቶ ተስፋዬ በልጅጌ፤ ማሻሻያው የሀገሪቱን 
ኢንዱስትሪ እድገት በማፋጠን የኢኮኖሚ ልማትን 
ለማረጋገጥ ከፍተኛ አስተዋጽኦ እንደሚያበረክት 

ምክር ቤቱ የቀረጥና ታክስ ቅጣት ዝቅ የተደረገበት ምክንያት እንዲፈተሽ ማሳሰቢያ ሰጠ

አመልክተዋል፡፡ 
  ማሻሻያው የኢንዱስትሪ እድገትን በማፋጠን እና 

ለልማትና ኢንቨስትመንት የሚያስፈልገውን የውጭ 
ምንዛሪ ግኝት ለማጎልበት እንደሚረዳም ነው የገለጹት፡፡   

  እሴት መጨመር የሚያስችል የምርት ሰንሰለትን 
ለማጠናከር፣ ሥርዓት ለመዘርጋት እንዲሁም በንግድ 
ልውውጥ ውስጥ ብቁ እና ተወዳዳሪ የሚሆኑበትን 

ሁኔታ ለማመቻቸት ከፍተኛ አስተዋጽኦ እንደሚኖረውም 
አብራርተዋል፡፡ 

  እንደ አቶ ተስፋዬ ገለጻ፤ የኢንዱስትሪ እድገትን 
በማፋጠን እና ለልማትና ኢንቨስትመንት የሚያስፈልገውን 
የውጭ ምንዛሪ ግኝት ለማጎልበት፣ እሴት መጨመር 
የሚያስችል የምርት ሰንሰለትን ለማጠናከር፣ ሥርዓት 
ለመዘርጋትና በንግድ ልውውጥ ውስጥ ብቁ እና ተወዳዳሪ 

የሚሆኑበትን ሁኔታ ለማመቻቸት ትልቅ ፋይዳ አለው፡፡ 
  ረቂቅ ሕጉ መንግሥት በወጪ ንግድ ሥራ 

ላይ ለተሰማሩ የሀገር ውስጥ እና የውጭ ባለሀብቶች 
ከሚሰጣቸው የንግድ ማበረታቻዎች ውስጥ አንዱ 
መሆኑንም ነው የጠቆሙት፡፡  

  የወጪ ንግድ የቀረጥ ማበረታቻ ሥርዓት አዋጅ 
ሥራ ላይ ከዋለበት ጊዜ ጀምሮ ያስገኘውን ጠቀሜታ እና 
ያስከተለውን ችግር በሚመለከት ዝርዝር ጥናት መደረጉን 
የጠቆሙት አቶ ተስፋዬ፤ በአዋጁ አፈጻጸም የሕግ 
ማስተካከያ መደረጉንም ገልጸዋል፡፡  

  የምክር ቤት አባላት በሰጡት አስተያየት ማሻሻያው 
ያለውን ወቅታዊ ሁኔታ ያገናዘበና በሥራው ላይ የተሰማሩ 
ባለሀብቶች ሥራቸውን ለማሳለጥ የሚያግዝና የሀገርን 
ኢኮኖሚ አስተዋጽኦ ለማበርከት የሚያግዝ መሆኑን 
አንስተዋል፡፡  

  የገቢዎች ሚኒስቴር ባቀረበው ሪፖርት ወደ 70 
ቢሊዮን ብር የሚጠጋ ቀረጥና ታክስ ነጻ መደረጉን 
ማመልከቱን ያስታወሱት የምክር ቤት አባል፤ ከፍተኛ 
ሀብት እየታጣ በመሆኑ ከወጣው አንጻር ከፍተኛ 
አስተዋጽኦ ማበርከት አለበት ብለዋል፡፡ 

  የቀረጥ እና የታክስ ሂሳብ ዝቅ የተደረገበትን 
ምክንያት ቋሚ ኮሚቴው በአግባቡ እንዲመረምር 
አሳስበዋል፡፡ አማራጭ ማበረታቻ ሥርዓት ስለመኖሩም 
ቋሚ ኮሚቴው በጥልቀት ሊፈትሸው እንደሚገባ ነው 
የተናገሩት፡፡  

ቃልኪዳን አሳዬ

አዲስ አበባ፦ ኢትዮጵያ በአሁኑ ወቅት ለውጭ 
ኩባንያዎች በንግድና ኢንቨስትመንት ዘርፎች እንዲሠማሩ 
ሰፊ እድሎችን መፍጠሯን የውጭ ጉዳይ ሚኒስቴር 
አስታወቀ፡፡

ከቻይና ሁናን ግዛት ከመጡ ባለሀብቶች ጋር 
በግብርና፣ ማዕድንና ኢንዱስትሪ ዘርፎች በትብብር 
ለመሥራት በሚያስችሉ ጉዳዮች ላይ ትናንት ውይይት 
ተካሂዷል፡፡

በውጭ ጉዳይ ሚኒስቴር የመካከለኛው ምስራቅ 
እስያና ፓስፊክ ሀገራት ጉዳዮች ምክትል ዋና ዳይሬክተር 
አምባሳደር ንጉሡ ከበደ በወቅቱ እንደገለጹት፤ ኢትዮጵያ 
በአሁኑ ወቅት ለተለያዩ ሀገራት ኩባንያዎች በንግድ እና 
ኢንቨስትመንት ዘርፎች እንዲሠማሩ ሰፊ እድሎችን 
ፈጥራለች፡፡ በዚህም የቻይና ኩባንያዎች ተጠቃሚ ሊሆኑ 
ይገባል፡፡

  ላለፉት አምስት አስርት ዓመታት ኢትዮጵያ እና 
ቻይና የቆየ ዲፕሎማሲያዊ ግንኙነት እንዳሏቸው ያነሱት 
አምባሳደሩ፤ ባለፈው ዓመት ኢትዮጵያ እና ቻይና 
ግንኙነታቸውን ወደ አዲስ የስትራቴጂካዊ አጋርነት ደረጃ 
ከፍ ማድረግ እንደቻሉ ገልጸዋል። ኢትዮጵያ ለውጭ 
ኩባንያዎች በንግድና ኢንቨስትመንት እንዲሠማሩ 
የፈጠረችውን ሰፊ ዕድልም የቻይና ባለሀብቶች ተጠቃሚ 
መሆን እንደሚችሉ ጠቁመዋል፡፡

  ሁለቱ ሀገሮች የተስማሙትን አዲስ የሁለትዮሽ 
የትብብር ምዕራፍ ተከትሎ ወደ ተግባር መግባታቸውንም 
ጠቁመዋል።

   እንደ አምባሳደሩ ገለጻ፤ ኢትዮጵያ ባላት ከፍተኛ 
የኢንቨስትመንት አቅም ከሁኒ ግዛት ወደ ኢትዮጵያ 
ኢንቨስት ለማድረግ በርካታ ባለሀብቶች እንደሚመጡ 
እንጠብቃለን፡፡ የኢትዮጵያ መንግሥት የቻይና 
ኢንተርፕራይዞች በልማት ሥራዎች እንዲሳተፉ በከፍተኛ 
ሁኔታ ድጋፍ ያደርጋል፡፡

   በኢትዮጵያ የቻይና ኤምባሲ አማካሪ ሚኒስትር 
ያንግ ይሀንግ በበኩላቸው እንደገለጹት፤ ቻይና እና 
ኢትዮጵያ ላለፉት በርካታ ዓመታት በተለያዩ መስኮች 
በአጋርነት ሲሠሩ ቆይተዋል። በዚህም ቻይና ለብዙ 
ዓመታት የኢትዮጵያ የኢንቨስትመንት አጋር ሆና 
ቆይታለች።

   ቻይና እና ኢትዮጵያ በግብርና እና በማዕድን ዘርፍ 
ያላቸውን ግንኙነት ይበልጥ ሊያጠናክሩ እንደሚገባ 
ያነሱት ያንግ ይሀንግ፤ ዘርፉ ለሁለቱ ሀገራት በቀጣይ 
ለሚያደርጓቸው የትብብር ማዕቀፎች ትልቅ አቅም 
የሚሰጥ እንደሆነ ተናግረዋል።

   ቻይና ለኢትዮጵያ ግብርና እና ማዕድን ምርቶች 

ኢትዮጵያ  የውጭ ኩባንያዎች በንግድና 
ኢንቨስትመንት እንዲሠማሩ  እድሎችን ፈጥራለች

ትልቅ ገበያ በመሆኗ ቻይና የኢትዮጵያን የግብርናና 
ማዕድን ምርቶችን ለመቀበል ዝግጁ ናት ብለዋል፡፡

  የኢንዱስትሪ ፓርኮች ልማት ኮርፖሬሽን ዋና 
ሥራ አስፈፃሚ አክሊሉ ታደሰ በበኩላቸው፤ ኮርፖሬሽኑ 
በሚያስተዳድራቸው ዓለም አቀፍ ደረጃቸውን በጠበቁ 
ሁሉም ኢንዱስትሪ ፓርኮችና ነፃ ንግድ ቀጣና የቻይና 
ባለሀብቶችን ተሳትፎ በይበልጥ ለማሳደግ እየተሠራ 
እንደሆነ ተናግረዋል። 

  ኮርፖሬሽኑ ከዚህ ቀደም ትኩረት ካደረገባቸው 
የኢንቨስትመንት ዘርፎች በተጨማሪ በተለይም 
የግብርና ምርቶችን በማቀናበር (በአግሮ ፕሮሰሲንግ) 
ዘርፍ መሠማራት ለሚፈልጉ ቻይናውያንና ሌሎችም 
ባለሀብቶች አስፈላጊውን ድጋፍ በማድረግ ወደ 
ኢንቨስትመንት እንዲሠማሩ ለማድረግ መዘጋጀቱን አቶ 
አክሊሉ አስገንዝዋል።

አምባሳደር ንጉሡ ከበደ

ያንግ ይሀንግ

አቶ አክሊሉ ታደሰ 

ዳግማዊት አበበ

አዲስ አበባ፡- ብዝሃ ሕይወትን መጠበቅ የሞራል 
ግዴታ ብቻ ሳይሆን  ለቀጣዩ ትውልድ በአግባቡ  
የተፈጥሮ ዐሻራን ጠብቆ  ማስረከብ መሆኑ ተገለጸ።

   23ኛው ዓለም አቀፍ የብዝሃ ሕይወት ቀን 
“እቅዱ አካል አንሁን” በሚል መሪ ቃል በትናንትናው 
እለት  ተከብሯል፡፡

የኢትዮጵያ  ብዝሃ ሕይወት ኢንስቲትዩት 
ዋና ዳይሬክተር መለሰ ማርዮ (ዶ/ር) በወቅቱ 
እንደገለፁት ፤ ብዝሃ ሕይወትን መጠበቅ የሞራል 
ግዴታ ብቻ ሳይሆን  ለቀጣዩ ትውልድ ባግባቡ 
የተጠበቀችና የለማችን ሀገር ማስረከብ ነው፡፡ 
የዘንድሮ የብዝሃ ሕይወት ቀን በፈረንጆቹ 2022 
የፀደቀውን የኩሚን ሞንትሪያል ዓለም አቀፍ የብዝሃ 
ሕይወት ማዕቀፍ ላይ ያተኮረ ነው። ይህ ማዕቀፍም 
ለሥርዓተ-ምህዳራዊ ጥበቃ ለማሳደግ ፣የዝርያ 
መጥፋትን መከላከል፣ የአየር ንብረት ለውጥን 
ተግዳሮትን ለመፍታት የሚያግዝ  ነው።

   በዋናነት የዓለም አቀፍ የብዝሃ ሕይወት 
ቀን የሚከበረው በዓለማችን በየጊዜው  እየጨመረ 
የመጣውን የብዝሃ ሕይወት ጥፋት ለመከላከል  
ለሕዝቡ  ግንዛቤ ለመፍጠር ነው ያሉት ዳይሬክተሩ፤ 
የተሻሉ  የጥበቃ ልምዶችን ለመቀመርና ለብዝሀ 
ሕይወት ጥበቃ ሀብት ለማሰባሰብ እድል የሚፈጥር 

ነው ሲሉ ተናግረዋል።
በግብርና ሚኒስቴር ሚኒስትሩ አማካሪና 

የተፈጥሮ ሀብት ዘርፍ ሚኒስትር ዴኤታ ተወካይ አቶ 
ታረቀኝ ጽጌ በበኩላቸው፤ ብዝሃ ሕይወት ሥርዓተ-
ምህዳሮችን ለማስቀጠል እና አስፈላጊ ሥርዓተ-
ምህዳር አገልግሎቶችን ለመስጠት እንዲሁም 
የምግብ ዋስትናን ለማረጋገጥ ጠቀሜታው የጎላ ነው 
ብለዋል፡፡

የተባበሩት መንግሥታት ድርጅት ዓለም አቀፍ 
የብዝሃ ሕይወት ቀን እ.ኤ.አ.  ከ2000 ዓ.ም ጀምሮ 
በየዓመቱ እንዲከበር ሲወስን ብዝሃ ሕይወትን 
መጠበቅና ማልማት ቀጣይነት ያለውን ልማት 
ለማረጋገጥና የሕዝቦችን ተጠቃሚነት ለማረጋገጥ 
ታላቅ ፋይዳ ያለው መሆኑን በመረዳት መሆኑን 
ገልጸዋል፡፡

  ዘንድሮ  ዓለም አቀፍ የብዝሃ ሕይወት ቀን 
ሲከበር  የኩንሚንግ ሞኒተሪያል ዓለም አቀፍ ብዝሃ 
ሕይወት ማዕቀፍ አቅድን ተግባራዊ ለማድረግ 
በማሰብ መሆኑን ገልጸው፤ የእቅዱ አካል በመሆን  
ምድር ላይ ያለውን የበለፀገ የብዝሃ ሕይወት  
ሀብት ለመጠበቅ በጋራ መሥራት ይጠበቃል ሲሉ 
ተናግረዋል፡፡

  ቀኑን አስመልክቶ የፓናል ውይይትና 
እስከ ግንቦት 15 የሚቆይ አውደ ርዕይ መከፈቱን 
ተመልክተናል።

ብዝሃ ሕይወትን መጠበቅ ለቀጣዩ 

ትውልድ የተፈጥሮ ዐሻራን  

ማስረከብ ነው

መለሰ ማርዮ(ዶ/ር) አቶ ታረቀኝ ጽጌ

ዜና

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ
አሠራር በማሳደግ የግብር አከፋፈል ሥርዓቱ ለማዘመን 

ትኩረት ተደርጓል:: በሚኒስቴር መሥሪያ ቤቱ ዲጂታል 
ኢትዮጵያ ዕውን ለማድረግ በርካታ ሥራዎች እየተሠሩ ነው:: 
የኤሌክትሮኒክ ክፍያ ሥርዓቱን ለማሳለጥ እንዲካተቱት 
የተደረጉት የባንኮች ቁጥር 21 እንዲደርስ ተደርጓል::   

  በቴክኖሎጂ ተደግፈው የሚሰጡ አገልግሎቶች የታክስ 
አስተዳደር ወጪ እንዲቀንስ ከማድረጋቸው በተጨማሪ 
በሚኒስቴር መሥሪያ ቤቱ የሚሰጡ አገልግሎቶች ቅልጥፍና 
እንዲጨምር ማድረጉንም ሚኒስትሯ አብራርተዋል:: 

  ባለፉት አስር ወራት 23 ሺህ 071 ግብር ከፋዮች 
በኤሌክትሮኒክ የክፍያ ዘዴ ክፍያ መፈጸም ችለዋል ያሉት 
ወይዘሮ አይናለም፤ በኤሌክትሮኒክ ዘዴ ግብር ማስታወቅ 
ከሚጠበቅባቸው 49 ሺህ 927 የፌዴራል ግብር ከፋዮች 
ውስጥ 46 ሺህ 192 በኤሌክትሮኒክ ዘዴ ማሳወቃቸውን 
ተናግረዋል::

   እንደ ወይዘሮ አይናለም ገለጻ፤ የቴሌ ብር ሥርዓትን 
ለቀረጥና ታክስ አሰባሰቡ በሥራ ላይ ማዋል በመቻሉ ሰባት 
ሺህ 130 ግብር ከፋዮች በቴሌ ብር በኩል ክፍያቸውን 
እንዲፈጽሙ ተደርጓል:: በኤሌክትሮኒክ ዘዴ የከፈሉ ግብር 
ከፋዮች ቁጥር  የተሻለ አፈጻጸም ያለው ቢሆንም በቀጣይ ጊዜ 

የተጠናከረ ሥራ በመሥራት አፈጻጸሙን ማሻሻል ይጠበቃል:: 
   በተጨማሪም ከብሔራዊ መታወቂያ ሥርዓት የ/FAY-

DA/ ቁጥርን በመጠቀም 127 ሺህ 888 የግብር ከፋይ መለያ 
ቁጥር መስጠት ተችሏል ያሉት ወይዘሮ አይናለም፤ በኢትዮጵያ 
ኤሌክትሮኒክ አንድ መስኮት አገልግሎት ሥርዓትን ትግበራ 
ባለፉት ዘጠኝ  ወራት በተሰጠው አገልግሎት 247 ሺህ 822 
ኦንላይን የፈቃድ ሰነዶችን ማስተናገድ ተችሏል ብለዋል::

ወይዘሮ አይናለም፤ በሁለቱም ዘርፍ አዳዲስ 
ቴክኖሎጂዎች የማልማት ሥራዎች ተጀምረዋል ያሉ ሲሆን፤ 
የገቢ አሰባሰቡን በየዓመቱ እየተሻሻለ የመጣ ቢሆንም 
ከመንግሥት የወጪ ፍላጎት፣ የታክስ ገቢ ከጠቅላላ ሀገራዊ 
ምርት ጥምርታ አንጻር አፈጻጸሙ ሲመዘን ገና ብዙ መሥራትን 
እንደሚጠይቅ አስረድተረዋል::

   ባለፉት ዘጠኝ ወራት ዘጠኝ ሺህ 869 አዳዲስ 
የፌዴራል ግብር ከፋዮች ወደ ታክስ መረቡ እንዲካተቱ 
በማድረግ የግብር ከፋዮችን ቁጥር 60 ሺህ 877 መድረሱን 
ተናግረዋል። ትክክለኛ ግብር ከፋዮች ቢኖሩም ሕግ 
ከሚፈቅደው ውጪ  ቀረጥና ታክስ የሚሰውሩ አካላት ያሉ 
ሲሆን   ይህንንም ሙሉ በሙሉ ለማጥራት እየተሠራ መሆኑን 
ገልጸዋል:: 

የገቢዎች ሚኒስትር ወይዘሮ አይናለም ንጉሤ በበጀት 
ዓመቱ ባለፉት አስር ወራት 442 ነጥብ 85 ቢሊዮን ብር 
ገቢ ለመሰብሰብ ታቅዶ 425  ነጥብ 27 ቢሊዮን ብር ገቢ 
መሰብሰቡንም ተናግረዋል።

ገቢው ከባለፈው ዓመት ተመሳሳይ ወቅት ጋር ሲነጻጸር 
የ54 ነጥብ 77 ቢሊዮን ብር ዕድገት ማሳየቱን ጠቁመዋል። 

ከተሰበሰበው አጠቃላይ ገቢ 271 ነጥብ 36 ቢሊዮን 
ብር በላይ የሚሆነው በሀገር ውስጥ ግብር ከፋዮች የተሰበሰበ 
ነው ያሉት ሚኒስትሯ፤ ቀሪው 153 ነጥብ 91 ቢሊየኑ ደግሞ 
ከውጭ ንግድ ቀረጥና ታክስ ነው ብለዋል። 

  በሚያዝያ ወር ብቻ 51 ነጥብ 51 ቢሊዮን ብር 
ለመሰብሰብ ታቅዶ 51 ነጥብ 07 ቢሊዮን ብር ተሰብስቧል 
ነው ያሉት።  

በኮንትሮባንድ ተግባር ላይ የተሳተፉ 745 ተጠርጣሪዎች 
ከባለድርሻ አካላት ጋር በመቀናጀት በቁጥጥር ስር ማዋል 
ተችሏል ያሉት ሚኒስትሯ፤ አጠቃላይ ከተያዘው ገንዘብ 
ስምንት ቢሊዮኑ ወደ ሀገር ውስጥ ሊገባ ሲል የተያዘ መሆኑን 
ጠቁመዋል።

የሀገሪቱን የግብር ሥርዓቱን ለማዘመን ዲጂታላይዜሽን 
ሥራዎች ላይ ትኩረት መደረጉን ሚኒስትሯ አስረድተዋል።

     ከፍተኛ ግብይት የተከናወነበት የቴሌ ብር የክፍያ 
አማራጭ መሆኑን የገለጹት አቶ ሰልማን፤ በቴሌ 
ብር የክፍያ አማራጭ 70 ነጥብ 55 ቢሊዮን ብር፣ 
በኢትዮጵያ ንግድ ባንክ አራት ቢሊዮን ብር እና 
በኦሮሚያ ህብረት ስራ ባንክ  688 ሚሊዮን ብር 
የነዳጅ ግብይት መከናወኑን አስታውቀዋል፡፡

በሌላ በኩል ከሀምሌ 2014 ዓ.ም አንስቶ 
ተግባራዊ መደረግ በጀመረው የነዳጅ ድጎማ 
ሥርዓት ተጠቃሚ ሆነው በቴሌብር የድጎማ 
አገልግሎት ከሚሰጡ ነዳጅ ማደያዎች ግብይት 
ማከናወን የጀመሩ የተሽከርካሪዎች ቁጥር 102 ሺህ 
836 መድረሱን አስረድተዋል፡፡

በ 102 ሺህ 836ቱ ተሽከርካሪዎች የተከናወነው 
የግብይት መጠን ከ195 ነጥብ 71 ቢሊዮን ብር በላይ 
መሆኑን ተናግረዋል፡፡

የነዳጅ ግብይት በዲጂታል መንገድ ለማካሄድ 
ፈቃድ ያገኙትን የቴሌብር፣ የኢትዮጵያ ንግድ 
ባንክ እና ኦሮሚያ ህብረት ሥራ ባንክ አማራጮች 
የአፈጻጸም ደረጃ ዘወትር በመገምገም ወደ ማዕከላዊ 
የግብይት ቋት መረጃዎችን እየላኩ መሆኑን 
ገልጸዋል፡፡

የኤሌክትሮኒክስ ነዳጅ ክፍያ ሥርዓት 
በአስገዳጅ ሁኔታ ተግባራዊ መደረግ የጀመረው፣ 
ሕገወጥ ተግባራትን፣ የነዳጅ ብክነትን፣ የጥሬ 
ገንዘብ ዝውውርን ለማስቀረትና ህብረተሰቡ 
ዲጂታል ክፍያን እንዲላመድ ለማድረግ መሆኑን 
አስገንዝበዋል፡፡

አካል እንዲሆኑ ከንቲባ አዳነች አቤቤ ጥሪ አቀረቡ። 
ጠቅላይ ሚኒስትር ዐቢይ አሕመድ (ዶ/ር) ባደረጉት 

ጥሪ መሠረት በሁለተኛው ዙር “ከታሪካዊ መሠረትዎ 
ጋር ይገናኙ” በሚል መርሃ ግብር ወደ ኢትዮጵያ የመጡ 
የሁለተኛ ትውልድ ኢትዮጵያውያን ጋር የፓናል ውይይት 
በዓድዋ ድል መታሰቢያ ትናንት ተካሂዷል። 

የአዲስ አበባ ከንቲባ አዳነች አቤቤ በወቅቱ 
እንደተናገሩት፤ ባለፉት የለውጥ ዓመታት ጠቅላይ 
ሚኒስትር ዐቢይ አሕመድ (ዶ/ር) ባደረጉት ጥሪ በርካታ 
በውጭ ሀገራት የሚኖሩ ኢትዮጵያውያን እና ትውልደ 
ኢትዮጵያውያን በተለያዩ የልማት ሥራዎች ተሳትፈዋል። 

ቀደምት ኢትዮጵያውያን የዓድዋ ድልን ጨምሮ 
በርካታ ታሪኮችን ሠርተው ማለፋቸውን ያነሱት ከንቲባ 
አዳነች፣ የአሁኑ ትውልድም ዓባይ ግድብን በመገንባት 
እና ሌሎች ታሪካዊ ሥራዎችን በመስራት ዐሻራውን 
እያሳረፈ ይገኛል። በውጭ ሀገራት የሚኖሩ ሁለተኛ 
ትውልድ ኢትዮጵያውያንም የዚህ ትውልድ ታሪክ ውስጥ 
ዐሻራቸውን ለማሳረፍ በሁለተናዊ የልማት ሥራዎች  
በመሳተፍ የታሪክ አካል እንዲሆኑ ጥሪ አቅርበዋል። 

የሁለተኛው ትውልድ ትውልደ-ኢትዮጵያውያን 
ወጣቶች በዓለም የሚያኮራውን የኢትዮጵያን ታሪክ 
አውቃችሁ የነገዋን ኢትዮጵያ በጋራ እንገንባ ያሉት 
ከንቲባ አዳነች፤ “ኢትዮጵያ በለውጥ ጎዳና ውስጥ ነች። 

በሀገራችን የጎደሉ በርካታ ጉዳዮች ሊኖሩ ይችላሉ። ነገር 
ግን የጎደሉትን የማሟላት ኃላፊነት ያለብን እኛው ነን" 
ብለዋል።  

በተለያዩ የዓለም ሀገራት ብትኖሩም መነሻችሁ፣ 
ታሪካችሁ እና ትውልዳችሁ እዚሁ ነውና ታሪካችሁን 
ማወቅ በውጭው ዓለም ባላችሁ መልካም ዕድል ለሌላው 
ዓለም ማስተዋወቅ አለባችሁ ያሉት ከንቲባ አዳነች፤ 
የኢትዮጵያን የለውጥ ጎዳና በመቀላቀል የሚጠበቅባችሁን 
ኃላፊነት መወጣት ይኖርባችኋል ሲሉ ተናግረዋል። 

የቱሪዝም ሚኒስቴር ሚኒስትር ናሲሴ ጫሊ 
በበኩላቸው፤ የሁለተኛ ትውልድ ኢትዮጵያውያን ወደ 
ሀገር ቤት ጥሪ በሦስት ምዕራፎች የተከፋፈለ ነው። 
ቱሪዝም ሚኒስቴር ትውልደ-ኢትዮጵያውያን ወጣቶች 
ወደ ሀገር ቤት መጥተው ታሪካቸውንና ባህላቸውን 
በተሻለ ደረጃ እንዲያውቁ በርካታ ሥራዎችን መሥራቱን 
ገልጸዋል። 

የመጀመሪያው ምዕራፍ ''ከብዝሃ ባህልና ማንነት 
ጋር መገናኘት'' በሚል ከታህሳስ 20 እስከ ጥር 30 ቀን 
2016 ዓ.ም መከናወኑን ጠቁመው፤ ይህም  የሁለተኛው 
ትውልድ ኢትዮጵያውያን ሀገራቸውን እንዲያውቁና 
እንዲጎበኙ ያደረገ ነው ብለዋል፡፡

ጥሪውን በመቀበልም በመጀመሪያው ዙር በርካታ 
ሁለተኛው ትውልድ ኢትዮጵያውያን ወደ ሀገራቸው 

መጥተዋል ያሉት ሚንስትር ናሲሴ፤ ጥሪውን ተቀብለው 
ለመጡ ኢትዮጵያውያን በሀገሪቱ እየተከናወኑ ያሉ የልማት 
ሥራዎችን በሚመለከት በተገቢው መልኩ የማስተዋወቅና 
የማስጎብኘት ሥራዎች መከናወናቸውን ገልጸዋል። 

በአሁኑ ወቅትም የሁለተኛ ትውልድ ኢትዮጵያውያን 
ሁለተኛው ምዕራፍ ''ታሪካዊ መሠረትዎን ይወቁ'' በሚል 
የተከናወነ ሲሆን ይህም ሁለተኛ ትውልድ ኢትዮጵያውያን 
ከሀገራቸው ታሪክና ቅርስ ጋር የሚተዋወቁበት እድል 
እንደሚፈጥር አድርጓል ብለዋል። 

በዚህም የዓድዋ ታሪክን መነሻ በማድረግ ለጉብኝት 
ክፍት የሆነው የዓድዋ ሙዝየምን ጨምሮ ሌሎች ቅርሶችን 
እንዲጎበኙ መደረጉን ተናግረዋል። 

የሁለተኛው ትውልድ ሦስተኛው ምዕራፍ ጥሪ ከሰኔ 
2016 እስከ መስከረም 2017 ዓ.ም ድረስ እንደሚከናወን 
ጠቁመዋል። 

በፓናል ውይይቱ የኢትዮጵያ ቅርስ ጥበቃ 
ባለሥልጣን ዋና ዳይሬክተር ረዳት ፕሮፌሰር አበባው 
አያሌው በኢትዮጵያ የሚገኙ ቅርሶችንን እና ታሪካዊ 
ግኝቶችን በሚመለከት የውይይት መነሻ ሃሳብ አቅርበዋል። 
የጠቅላይ ሚኒስትር ጽህፈት ቤት የዲጂታል ቴክኖሎጂዎች 
አማካሪ ማሪያም ሰኢድ በበኩላቸው ዲጂታል ኢትዮጵያ 
እና የሁለተኛ ትውልድ ሚና በሚል ርዕስ የመነሻ ጽሑፍ 
አቅርበው ውይይት መካሄዱን ታውቋል። 

ሚኒስትር ዐቢይ አሕመድ (ዶ/ር) በነቀምቴ ከተማ  
የተካሄደው የድጋፍ ሰልፍ በአካባቢው ሰላም 
መስፈኑንና ሕዝቡ ሰላምን አጥብቆ የሚፈልግ 
በተጨባጭ የሚያሳይ መሆኑን አስረድተዋል::

በነቀምት የተካሄደው ሰልፍ መንግሥትና 
ሕዝብን ያስማማና የወለጋ ሕዝብ ሰላም ወዳድ 
መሆኑ በግልጽ የታየበት መሆኑንም ተናግረዋል:: 
የጠቅላይ ሚኒስትሩ ጉብኝት የልማትና የሰላም 
ጥማት ያለበትን  ሕዝብ በቀጥታ ከመንግሥት ጋር 
ያገናኘ ነው ብለዋል::

የነበረው የጸጥታ ችግር የአካባቢው ማህበረሰብ 
የነበረውን መልካም ስም አጠልሽቶ እንደነበርና 
ችግሩን ለመቅረፍ የጸጥታ አካላቱን ጨምሮ 
ከአካባቢው ማህበረሰብ ጋር እየተሠራ እንደሚገኝ 
ገልጸዋል::

የምዕራብ ወለጋ ዞን አስተዳዳሪ አቶ ሰለሞን 
ታምሩ በበኩላቸው፤ የዞኑ ነዋሪ ሰላም ወዳድና 
ያለፈውን የመንግሥት ሥርዓቶች ለመለወጥ 
በተደረገው ጥረት ከፍተኛ ሚና መጫወቱን 
ጠቅሰዋል:: 

  ከለውጡ ወዲህ ፊቱን ወደ ልማት መልሶ 
እንደነበር አስታውሰው፤ የሰላም ጥሪውን ተከትሎ 
ወደ ሀገር ውስጥ የገባው ኦነግ ሸኔ የነበረውን 
መልካም እንቅስቃሴ ወደ ኋላ መመለሱንና ሕዝቡም 
ለሰላም እጦት መጋለጡን ገልጸዋል::

እንደ አቶ ሰለሞን ገለጻ፤ የወለጋ ሕዝብ 
እንደሚባለው የመንግሥት ተቃራኒ ሳይሆን  
ባደረገው ትግል ከለውጡ መንግሥት ጎን የቆመ 
ነው:: ይህንንም በምርጫ ያረጋገጠና በነቀምት 
ለመንግሥት ያለውን ክብርና ፍቅር በድጋፍ ሰልፍ 
ያሳየ ነው::

የሆሮ ጉዱሩ ወለጋ ዞን አስተዳዳሪ አቶ 
ሚሬሳ ፊጤ እንደተናገሩት፤ የወለጋ ሕዝብ 
አሸባሪው ሸኔ የተለያዩ ጫናዎችን ቢያሳድርበትም 
ከለውጡ መንግሥት ጋር መሆኑን በምርጫ 
ካርዱ አረጋግጧል:: ሕዝቡ በአንድ እጁ ሰላምን 
ለማረጋገጥ ከመንግሥት ጎን መቆሙንና  በልማት 
ውስጥ ከመንግሥት ጋር ለመሥራት ተነሳሽነቱን 
በተደጋጋሚ አሳይቷል:: 

   የወለጋ ሕዝብ የአካባቢውን ሰላም በዘላቂነት 
ለማስጠበቅ ከሚመለከታቸው የጸጥታ አካላት ጋር 
እየሠራ እንደሚገኝም ገልጸዋል:: በነቀምቴ ከተማ 
በተካሄደው የድጋፍ ሰልፍ ሕዝቡ ለሰላም ያለውን 
ፍቅር በማሳየት የውሸት ትርክትን ያስወገደበት 
መሆኑን ጠቁመዋል::  

አመለወርቅ ከበደ

አዲስ አበባ፡-በሀገሪቱ የገቢና ወጪ ንግድን ጨምሮ 
በተለያዩ ዘርፎች ድንበር ተሻጋሪና ሀገር አቋራጭ ከባድ 
መኪና አሽከርካሪዎች ለሚያደርጉት አስተዋጽኦ የእውቅና 
እና የምስጋና መርሀግብር እንደሚካሄድ የትራንፖርት እና 
ሎጅስቲክስ ሚኒስቴር ገለጸ፡፡

  ለእውቅና እና ለምስጋና ፕሮግራሙ የገቢማሰባሰቢያ 
ዝግጅት በዛሬው እለት የሚካሄድ መሆኑን አስመልክቶ 
የዝግጅቱ ኮሚቴዎች ትናንት መግለጫ ሰጥተዋል፡፡

   በሚኒስቴር መሥሪያ ቤቱ የባቡር ማስፋፊያ ዴስክ 
ኃላፊ እና የኮሚቴው ሰብሳቢ  ወይዘሮ ኤደን ግርማ 
በወቅቱ እንደተናገሩት፤ ትራንስፖርትና ሎጅስቲክስ 
ሚኒስቴር በአዋጅ ከተሰጡት ኃላፊነት አንዱ የሀገሪቱን 
የወጪ እና የገቢ ንግድ የተሳለጠ ማድረግ ነው፡፡

  በገቢና ውጪ ንግድ እንቅስቃሴ አሽከርካሪዎች 
ከመነሻው አንስቶ እስከመዳረሻው የሚያጋጥማቸውን 
ውጣ ውረድ አልፈው  የሚጠበቅባቸውን ኃላፊነት 
እየተወጡ ይገኛሉ፡፡ እነዚህን አሽከርካሪዎች 
እንደመንግሥት ማመስገን እና እውቅና መስጠት 
አስፈላጊ ነው ሲሉ አስረድተዋል፡፡

  የዝግጅቱ ዓላማ በዋናነት በማሽከርከር ሥራ 
ትርጉም ያለው አገልግሎት ለሚሰጡ አሽከርካሪዎች 
እውቅና መስጠት እና በሥራ ሂደት አካል ጉዳት 
የደረሰባቸውን አሽከርካሪዎች፤ በአደጋ ሕይወታቸውን 

አሽከርካሪዎች በገቢና ወጪ ንግድ ላይ  ላደረጉት 
አስተዋጽኦ እውቅና ሊሰጣቸው ነው

ላጡ የአሽከርካሪ ቤተሰቦች የገቢ ማሰባሰቢያውን 
መሠረት በማድረግ ድጋፍ መስጠት መሆኑን 
ተናግረዋል፡፡

የኢትዮጵያ  ትራንፖርት አሰሪዎች ፌዴሬሽን 
ፕሬዚዳንት አቶ ብርሃኔ ዘሩ በበኩላቸው እንደገለጹት፤ 
የሀገሪቱን የገቢና የወጪ ንግድ እያሳለጠ እና ሕዝብን 
ከቦታ ቦታ እያደረሱ ያሉት ሹፌሮች መሆናቸው 
ይታወቃል፡፡ እነዚህ የከባድ መኪና አሽከርካሪዎች 
ሕይወታቸውን መስዋዕት በማድረግ ጭምር እያገለገሉ 
ነው፡፡ ለሀገሪቱ ኢኮኖሚ እድገትም ሚናቸው የጎላ 
እንደመሆኑ የዝግጅቱ ዓላማ አሽከርካሪዎችን ለማክበር 
እንደሆነ ተናግረዋል፡፡

እንደ ፌዴሬሽኑም ቢሆን አሰሪዎች ያለ 
አሽከርካሪዎች ምንም ማድረግ እንደማይችሉ ፣ 
አሽከርካሪዎችም የሚሰጣቸውን እውቅና ተከትሎ 
ኃላፊነታቸውን እንዴት በአግባቡ መወጣት እንዳለባቸው 

እና ከመንግሥት ምን እንደሚጠበቅ በፕሮግራሙ ገለጻ 
የሚደረግ መሆኑን አስረድተዋል፡፡

በዝግጅቱ ሁሉም አሽከርካሪዎች ላደረጉት አስተዋጾኦ 
ተሸላሚ  እንደሚሆኑ የገለጹት ፕሬዚዳንቱ፤ በተለየ 
መልኩ ደግሞ ከሰላሳ ዓመት በላይ ያገለገሉ አሽከርሪዎች 
እንደሚሸለሙ ተናግረዋል፡፡

  ዝግጅቱ በሚያሽከረከሩበት ወቅት  አካል ጉዳት 
የደረሰባቸውን እና በሞት የተለዩ አሽከርካሪዎች ቤተሰቦች 
ከዚህ በኋላ በዘላቂነት ለመርዳት  እንደሚያስችል 
ጠቁመዋል፡፡

በዝግጁቱ የተለያዩ የመንግሥት አካላት፣ ባለሀብቶች፣ 
አሽከርካሪዎች ፣ የአሽከርካሪ ቤተሰቦች እና ጥሪ 
የተደረገላቸው እንግዶች እንደሚገኙ ገልጸዋል፡፡

 አቶ ብርሃኔ መድረኩ አሽከርካሪዎችን በዘላቂነት 
ከጎናቹ ነን ለማለት የሚያስችል ስለሆነ ሁሉም ተገኝቶ 
ድጋፍ እንዲያደርግ ጥሪ አቅርበዋል፡፡

በዲጂታል...

የዲጂታላዜሽን አሠራርን በማሳደግ...በወለጋ ዞኖች  ...

በውጭ ሀገራት  የሚኖሩ ሁለተኛ ትውልድ...

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

 ትጋትን ከኮሪደር ልማቱ  

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ሜሮን ፈይሳ

የከተማችን የኮሪደር ልማት ብዙዎችን 
እያነጋገረ ነው። ልማቱ ለከተማችን ውበትና 
ጽዳት አዎንታዊ ሚና ይኖረዋል የሚሉ እንዳሉ 
ሁሉ፤ የከተማውን ነዋሪ ያገለለ ነው በሚል  ቅሬታ 
የሚያነሱ ሰዎችም አልጠፉም። እርግጥ ነው! 
አዲስ አበባ እንደ ስሟ  አበባ መሆን እንዳለባት 
ይታመናል። ዓለምአቀፍ ከተማ ከመሆንዋ አንፃር 
የሀገር መሪዎች፣ ሚኒስትሮች እና  ዲፕሎማቶች  
የተለያዩ ስብሰባዎችን ሲደረጉባት ቆይቷል። 
ዓለምአቀፍ እና አህጉር አቀፍ ጉባዔዎችን 
እንደምታስተናገድ  ከተማ በኮሪደር ልማቱ 
እየተሠሩ ያሉ ፕሮጀክቶች የከተማዋን ገጽታ 
ከመቀየሩ ባለፈ ከተማዋን  ለተለያዩ ሀገር አቀፍ፣ 
አህጉር አቀፍ  እና ዓለም አቀፍ   ጉባኤዎች 
ተመራጭ እንድትሆን ያስችላታል። 

መንግሥት አዲስ አበባን እንደ ስሟ 
ውብ ለማድረግ የከተማዋን ውበት እና ገጽታ 
የማይመጥኑ በጭቃ የተሠሩ እና የፈራረሱ  
ቤቶችን በማንሳት  እጅግ ዘመናዊ የሆኑ ህንፃዎች 
ለመሥራት እየተጋ ነው። ይህም የከተማዋን ዓለም 
አቀፋዊነት በእጅጉ ያጎላዋል። 

ከዚህ ቀደም በነበረ የአሠራር ችግር  ሳቢያ 
በአዲስ አበባ በየመንደሩ ያለፕላን የተገነቡ 
ቤቶችን ማግኘት ብርቅ አይደለም።  እነዚህ ቤቶች 
ከፕላን ውጭ  በመገንባታቸው ሳያንስ በላያቸው 
ላይ ተለጣፊ ዛኒጋባ ቤቶችም ይጨመርባቸዋል።  
ይህም በመዲናዋ የሚገኙ በርካታ  መንገዶች 
እንኳን ለተሽከርካሪ ይቅርና ጋሪ የማያሳልፉ 
ሆነው እናገኛቸዋለን። የእሳት አደጋ ቢያጋጥም 
የእሳት አደጋ መከላከያ መኪና  እንደልብ ገብቶ 
እሳቱን ለማጥፋት፣ የቀይ መስቀል አምቡላንስ 
መኪናዎችም የተጎዱ ሰዎችን ወደ ሕክምና ቦታ 
በፍጥነት ለማድረስ ይቸገራሉ።  አብዛኛዎቹ   
ቤቶች በእንጨትና በቆርቆሮ የተሠሩ ከመሆናቸው 
ጋር ተያይዞ በቀላሉ ለእሳት እና መሰል አደጋዎች 
ሲጋለጡ ቆተዋል።  እነዚህ የተጠቀሱት ዓይነት 
ውጥንቅጥ ቤቶችና ጠባብ መንገዶች ለዘመናት  
በመሐል ከተማዋ  ሲታዩ የቆዩ ናቸው። 

መዲናዋ በተወሰኑ ዓመታት ልዩነት 
የከተማ ማስተር ፕላን አውጥታ በማስተር 
ፕላን ለመመራት ጥረት ስታደርግ እንደነበር 
አስታውሳለሁ። ማስተር ፕላኑን በትክክል 
ተከታትለው የሚያስፈጽሙ የማዘጋጃ ቤት 
ሠራተኞች ግን ግዴታቸውን መወጣት 
ባለመቻላቸው  ፕላን እያላት ፕላን የሌላት ከተማ 
ሆና ለመቆየት ተገዳለች ። ፕላን አልባ  የሆች 
ከተማ ደግሞ  ጽዳት አልባ፣ ውበት አልባ መሆኗ 
የማይቀር ነው ። 

ማስተር ፕላን ከተሞች ሥርዓታቸውን 
ጠብቀው እንዲለሙ የሚረዳ ነው። በተጨማሪም 
ማስተር ፕላን መኖሪያ ቤቶች፣ ትምህርት ቤቶች 
፣ ንግድ ቦታዎች፣ ፋብሪካዎች ፣ መንገዶች 
እንዴት እና የት መገንባት እንዳለባቸው 
የሚያመላክት ቀስት ነው። ምክንያቱም የማስተር 
ፕላን የመሬት አጠቃቀምን እና ልማትን፣ የህንፃ 
አሠራርንና  መዋቅርን እና የገበያ ቦታዎችንና 
ከፍተኛ መንገዶችንና ንዑስ መንገዶች አረንጓዴ 
ሥፍራዎችን ክፍት ቦታዎችንና የህንፃ ዓይነቶች 
በዝርዝር የሚይዝ ሰነድ ነውና።  በተጨማሪም 
ማስተር ፕላን ዓላማዎች እና ግቦች ያሉት የአንድ 
ከተማ ቁልፍ የዲዛይን ሰነድ ሲሆን በውስጡም 
ከተሞች ከፕላኑ ውጭ አፈንግጠው ምንም 
ዓይነት ነገሮች እንዳይሠሩ የሚገድብ  ነው። 

ከዚህ ቀደም  ለአዲስ አበባ በተለያየ ጊዜ 
ማስተር ፕላን እንደተዘጋጁላት መረጃዎች 
ያሳያሉ። ይሁን እንጂ የተዘጋጁት ማስተር 
ፕላኖች ከወረቀት (ከእቅድነት በዘለለ) መሬት 
ላይ በትክክል መውረድ ባለመቻላቸው ከተማዋ 
በጨረቃ ቤቶች  አቧራ ተውጣ እንድትኖር 
ተፈርዶባት ቆይቷል። 

በመዲናዋ ሕገወጥ የመሬት ወረራና የጨረቃ 
ቤቶች እየተበራከቱ ስለመሆናቸው በተደጋጋሚ 
በተለያዩ ዘገባዎች ሽፋን ሲሰጣቸው ተመልክተናል። 
በሚዲናዋ እንዴት የመሬት ወረራና የጨረቃ ቤቶች  
ሊበራከቱ ቻሉ? ከተባለ መልሱ  “የመንግሥት 
ሹመኞች ሕዝብ የሰጣቸውን አደራ በአግባቡ 
መወጣት ባለመቻላቸው” የሚል መልስ እናገኛለን። 

እነዚህን እና መሰል ሲንከባበሉ የቆዩ ችግሮች 
የከተማዋን እድገት በማይመጥኑ ቤቶች እንድትሞላ 
አድርጓታል።  ስለሆነም አሁን ላይ የተጀመረው 
እና እየተካሄደ ያለው  የኮሪደር ልማት ሲንከባበሉ 
በመጡ ችግሮች ሳቢያ በአቧራ እና በዳዋ 
የተዋጠችውን አዲስ አበባ ውበት የሚያጎናጽፍ 
ነው። 

ከኮሪደር ልማቱ ጋር  በከተማዋ  የተለያዩ 
ሥራዎች እየተሠሩ ነው። ሠራተኞችም በታታሪነትና 
በትጋት ሲሠሩ እያስተዋልን ነው። መንግሥትም 
የሠጠውንም ትኩረት ያሳያል። ከዚህ ተሞክሮ 
በመውሰድ እንደ ኤሊ እያዘገሙ ለሚገኙ ሌሎች 
መንግሥታዊ ግንባታዎችም ትኩረት ቢሠጠው 
መልካም ነው። 

በመጨረሻም ልማትን የሚጠላ የለም። 
ልማቱ ሕዝብ ገፊ ሳይሆን አቃፊና ደጋፊ እንዲሆን 
የሚደረገው ጥረት ግን ተጠናክሮ መቀጠል አለበት። 
ከዚሁ ጎን ለጎን በከተማው ዳርቻ የሚታዩ የጨረቃ 
ቤቶች፣ ሕገ ወጥ መሬት ወረራ (በመሠረቱ ሕገ 
ወጥ መሬት ወረራ የሚባል የለም ፤ መሬት ወረራ 
በራሱ ሕገወጥ ነው። ) መቆጣጠር ስንችል ነው። 
ከልማቱ አካባቢ የተነሱ በዝቅተኛ ገቢ የሚተዳደሩ 
ዜጎችም በጥቃቅንና አነስተኛ ሥራ ታቅፈው ሊሠሩ 
የሚችሉበት ሁኔታ ሊመቻች ይገባል። 

የጦርነት ስብከቶች እና ፉከራዎች ጆሮ ይነፈጉ!
ሰላም  ከፍ ያለ ሠብዓዊ እሴት ነው።  ከዚህ የተነሳም በየዘመኑ  ስለሰላም ብዙ ተብሏል ፤ ተዘምሯል ። በተለይም 

ዓለም  በተለያዩ  ምክንያቶች  የከፉ ጦርነቶችን   ለማስተናገድ    መገደዷን  ተከትሎ   ጦርነቶች   በሰው ልጅ ሁለንተናዊ    
ፍላጎቶች  ላይ   ከፈጠሩት     አሉታዊ  ተጽእኖ  አኳያ ስለሰላም  የሚደረጉ  ዝማሬዎች ጎልተው  መደመጥ  ከጀመሩ 
ውለው አድረዋል።

በአሁናዊው  ዓለም  የሰው ልጅ ከደረሰበት   የአስተሳሰብ ልእልና አንጻር ፤ ለግጭት  እና  ለጦርነት ምክንያት 
ሊሆኑ የሚችሉ ችግሮችን  በውይይት  እና በድርድር  በሰላማዊ መንገድ መፍታት የተለመደ እና  የመሰልጠንም አንዱ 
መገለጫ ተደርጎ የሚወሰድ  ነው። ህሊና እንዳለው  ፍጡርም ከራስ አልፎ  ለሌሎች  ማሰብን  የሚያመላክት  ሰው 
የመሆን ምልክት ነው።

በተለይም ግጭቶች እና ጦርነቶች ከመቼውም ጊዜ  ይልቅ የጥፋት   አድማሳቸው    ባየለበት   በዚህ ዘመን  ፤ 
ጦርነትን በማውገዝ ፤ ችግሮችን በሰላማዊ መንገድ ለመፍታት  የሚደረግ ጥረት  ፤ በእጅጉ የሚበረታታ   ነው። 
ለውጤታማነቱም  የሚደረግ  የትኛውም አይነት ድጋፍ   ለሰው እና  ለሠብዓዊነት  ያለን ክብር  አግዝፎ የሚያሳይም 
ነው ።

በተለይም  እንደኛ  ባሉ  የታሪካቸው  አብዛኛው ክፍል   በግጭትና በጦርነት የተሞሉ ሀገራት  ሕዝቦች  ፤ ጦርነትን 
እና የጦርነት  ድምጾችን አብዝተው ማውገዝ፤ ስለጦርነት  ለሚደረጉ   ስብከቶች   እና  ፉከራዎች   ጆሮውን መንፈግ   
አለባቸው። ቀጣይ  ሀገራዊ  እጣፈንታቸውን   ማስቀጠል የሚችሉት ይህን ማድረግ ሲችሉ ብቻ ነው።

እነዚህ ሀገራት  በአንድም ይሁን በሌላ በቀደሙት  ጌዜያት  ከገቡባቸው  ጦርነቶች  ከደረሰባቸው ሁለንተናዊ ጥፋት 
/ጉዳት አኳያ ስለጦርነት  አስከፊነት  የማንንም ምስክርነት የሚሹ አይደሉም ፤ የጦርነት አስከፊ ገጽታ  በሁለንተናዊ 
መልኩ   በራሳቸው  ደርሶ  አይተውታል። ብዙ ወንድሞቻቸውን በሞት አጥተዋል፤ አካለ ጎዶሎ ሆነው አይተዋል  ፤ 
ለዘመናት የደከሙበትን ሀብት እና ንብረት አጥተው  ተረጅም  ሆነዋል።  

እንደ ሀገር  ይሁን እንደ ግለሰብ በብዙ ተስፋ የጀመሩት የሕይወት ጉዞ ተሰናክሎ   ለከፋ  ረሃብ እና እርዛት 
፤  ለስደትና ለተስፋ መቁረጥ   ተዳርገዋል። ዛሬዎቻቸው ብቻ ሳይሆኑ  ነገዎቻቸውም ጦርነት  የፈጠረው  ጽልመት  
ተጭኗቸው ፤ አስፈሪና አስጨናቂ ሆነውባቸዋል። ብዙ  ተስፋ አልባ ቀናቶችን  በግራ መጋባት  እንዲያሳልፉ ተገድደዋል።

ይህ እውነታ ለኛ ኢትዮጵያውያን  እንግዳ አይደለም። በየዘመኑ  ካሳለፍናቸው የጦርነት እና የግጭት  ታሪኮች 
አኳያ የለመድነው  ፤ እንግዳ ያልሆነ  እና ከማኅበረሰባዊ  ታሪካችን ሰፊውን ትርክት  የያዘ   ነው። እንደ ሀገር ስለ ሰላም 
ብዙ እያዜምን ፤ ከትናንት  ስህተቶቻችን   ለመማር ባለመፍቀዳችን  አልለቅ ያለን፣   ተጣብቆ  ፤ ብዙ ያልተገባ ዋጋ 
እያስከፈለን  የኖረ እና ያለ ሀገራዊ   ችግር ነው ።

ሠብዓዊ እሴቶች  ለዘመናት  በባህል እና በሃይማኖቶች  በስፋት እየተሰበኩ  ባለበት  ፤ የማኅበረሰቡ  የለት ተዕለት 
መስተጋብር ውስጥ  የሰላም ጉዳይ  ዋነኛ አጀንዳ  በሆነበት  ሁኔታ ፤ ዛሬም  ለሕዝባችን  የሰላም እጦት  ጉዳይ ትልቁ 
አጀንዳ እንደሆነ  ነው። ከሰላም እጦት  ጋር በተያያዘም  እየተፈጠሩ ያሉ ፈተናዎች  ሕይወቱን  በብዙ ዋጋ እያስከፈሉት  
ነው።

በተለይም በፖለቲካው   ዓለም በአጋጣሚ  ይሁን  በጥሪ  የተደባለቁ  ልሂቃን   ሰላማዊ የፖለቲካ   ትግልን  ዋነኛ 
የፖለቲካ ስትራቴጂ ከማድረግ ይልቅ  ፤ የአቅመ ቢስነት መገለጫ  አድርገው የማየታቸው ፤ በዚህም  የመታመናቸው   
እውነታ  ፤ አጠቃላይ የሆነው ሀገራዊ  የፖለቲካ ባህል  ሰላማዊ እንዳይሆን አድርጎታል ። ኃይልን  እና  ሴራን  መሠረት 
ያደረገ እንዲሆን   አስገድዶታል ።

በዚህም ከሁሉም በላይ  ሰላማዊ  ሕዝባችን  በዘመኑ   ያልተገባ ዋጋ እንዲከፍል ሆኗል። ሀገርም እንደሀገር  ከፍ 
ካለ የሥልጣኔ ማማ  ወርዳ   የድህነት እና የኋላቀርነት  ተምሳሌት የሆነችበት የታሪክ ምዕራፍ ውስጥ   እንድትዳክር 
አድርጓታል።  በብዙ መስዋዕትነት  ያገኘናቸውን  ነጻነት   ምሉእ በሚያደርግ የብልጽግና ጎዳና  እንዳትገኝ ተግዳሮት 
ሆኖባት ኖሯል።

በ21ኛው ክፍለዘመን  ለሰላም የተዘረጉ እጆችን  መቀበል አቅቷቸው   የዘመናችን  ፖለቲከኞች   በጫሩት ጦርነት፤ 
ሕዝባችን  ትናንት ላይ የቱን ያህል ዋጋ እንደከፈለ  ለማስታወስ  የሚከብድ አይደለም። ጦርነቱ ከፈጠረው ሠብዓዊ 
እና ቁሳዊ ውድመት አኳያ  እንደ ሀገር ያስከተለው የልብ ስብራት   ትልቅ   የታሪክ ስብራት  ተደርጎ  የሚወሰድ  ነው።

ከዚህ የትናንት  ስብራታችን መማር ያልቻሉ ፤ዛሬም  ሰላምና ሰላማዊነትን    አቅመቢስነት    አድርገው የሚወስዱ  
ግለሰቦች እና ቡድኖች  ፤ በማን አለብኝነት  ፤ ኃላፊነት በማይሰማው  የጥፋት  መንገድ   ተመልሰው  ለመገኘት በአገኙት 
አጋጣሚ ሁሉ  ስለጦርነት  የሚያደርጉት ዲስኩር፤ እንደ ትናንቱ    ለማንም እንደማይጠቅም  በአግባቡ ሊያጤኑት  
ይገባል። 

ከጦርነት አውርድ ፉከራ እና ቀረርቶ በስተጀርባ  ያለው ፤ ሥልጣን በአቋራጭ የመያዝ  ሆነ  ፍላጎትን በኃል 
የመጫን  መሻት ፤ የሕዝቦችን በሰላም የመኖር መብት ከመገዳደር ባለፈ  ፤ በነገዎቻቸው ላይ ያላቸውን  ብሩህ  ተስፋ 
የሚያጨልም   ነው። ምንም አይነት ትርክት እና ትርጓሜ   ቢሰጠው ፤ የቱንም ያህል  ሕዝባዊ ካባ ቢደረብበት፤ 
በየትኛውም  መመዘኛ ሕዝባዊ መሠረት የለውም፤ ሊኖረውም አይችልም! 

ማስተር ፕላን ከተሞች 
ሥርዓታቸውን ጠብቀው 

እንዲለሙ የሚረዳ ነው። 
በተጨማሪም ማስተር ፕላን 
መኖሪያ ቤቶች፣ ትምህርት 

ቤቶች ፣ ንግድ ቦታዎች፣ 
ፋብሪካዎች ፣ መንገዶች 

እንዴት እና የት መገንባት 
እንዳለባቸው የሚያመላክት 

ቀስት ነው

ነፃ ሃሳብ
ፖለቲካ እና ልዩ ልዩ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ ኤምን 

ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ በቋንቋና ታሪክ 

የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ 

ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

ለሀገራዊ ምክክሩ ውጤታማነት
ማንኛውም የፖለቲካ ፓርቲ ለማህበራዊ 
መሠረቱ ወይም ለደጋፊው አልያም ለተከታዩ 
የሚቀርጸው መልዕክትና ለሀገርና ለሁሉም ዜጋ 
የሚያስተላልፈው መልዕክት መለያየት ያለና 
የነበረ ወደፊትም የሚኖር ነው። ተቃዋሚ ወይም 
ተፎካካሪ የፖለቲካ ፓርቲ መልዕክት የሚቀርጽበት 
አግባብ እና በምርጫ አሸንፎ ወደ ስልጣን ሲመጣ 
የመልዕክት አቀራረጹ ከፍ ሲልም የተግባቦት 
ስትራቴጂው የተለያየ ነው።

የመጀመሪያው ከፍ ብሎ ለመግለጽ 
እንደተሞከረው መልዕክቱን የሚቀርጸው 
ለማህበራዊ መሠረቱ ነው።  የሀገር መሪ ሲሆን ግን 
መሪነቱ ለመረጡትም ሆነ ላልመረጡት እንዲሁም 
በምርጫ ላልተሳተፉት ስለሆነ መልዕክቱ ይሄን 
ታሳቢ ያደረገ መሆን ይጠበቅበታል። እንዲሁም 
ለደጋፊ የሚተላለፍ መልዕክት የሚቀረጸው 
ከፓርቲው ፕሮግራም አኳያ ነው። ፓርቲው 
ስልጣን ከያዘ በኋላ ግን ብሔራዊ ጥቅምንና 
ፖሊሲን ታሳቢ አድርጎ ነው የሚቀረጸው።

በአውሮፓም ሆነ በአሜሪካ እንዲሁም 
ዴሞክራሲያዊ ሥርዓት በሚከተሉ ሀገራት 
ፖለቲካው የሚመራዊ እንዲህ ባለ ኃላፊነት 
በሚሰማው መርህ ነው። የዴሞክራትም ሆነ 
የሪፐብሊካን፣የሌበርም ሆነ የኮንሰርቫቲቭ 
ወይም የቶሪስ፣ወዘተረፈ የፖለቲካ ፓርቲዎች 
አሰራር እንዲህ ነው።የማህበራዊ መሠረትን 
ወይም የደጋፊን ልብ ለማሞቅ ልወደድ ባይ 
ወይም ፓፑሊስት ለመሆን መልዕክት የሚቀረጽ 
ከሆነ፤ጊዜያዊና ታክቲካዊ ጥቅም ያስገኝ ይሆናል 
እንጂ ውሎ አድሮ ለፓርቲውም ሆነ ለደጋፊው 
የሚያስከትለው ዳፋ ከባድ ዋጋ የሚያስከፍል 
ነው።

 “ለሀገራዊ ምክክሩ መሳካት ታሪክንና ዓሉታዊ 
ትርክትን ለይቶ መሥራት ያስፈልጋል”ሲሉ 
ባህሩ ዘውዴ (ኢሜሬትስ ፕ/ር) የታሪክ ምሁርና 
ተመራማሪ ከአዲስ ዘመኑ ልጃዓለም ፍቅሬ 
ጋር በነበራቸው ቃለ ምልልስ አሳሰቡ። ያለፉ 
ታሪኮችን በተገቢው መንገድ በማጤን ከዓሉታዊ 
ትርክቶች ለይቶ ማየት ያስፈልጋል።  በታሪክ 
ከትናንት በመማር ዛሬን ማሻገር ተገቢ ነው። 
የታሪክ ባለሙያዎችም ትክክለኛውን ታሪክ 
ለሕዝቡ ከማድረስ አኳያ የበኩላቸውን ሊወጡ 
ይገባል። ሀገራዊ ምክክር ኮሚሽኑ የተለያዩ ልዩነት 
የሚፈጥሩ ጉዳዮችን ከስሩ በማጥራት ለምክክር 
እንዲቀርቡ ማስቻል ይኖርበታል። 

እንደ ፕሮፌሰር ባህሩ ገለጻ፤ የሀገራዊ ምክክር 
ኮሚሽኑ ዋና ዓላማ ልዩነቶችን በመፍታት ወደ 
አንድ ሀገራዊ እሳቤ ማምጣት ነው።  ከዚህ አኳያ 
ታሪክን በአግባቡ መገንዘብ ቅድሚያ የሚሰጠው 
ተግባር ነው። ይህንንም ከግምት ውስጥ 
በማስገባት የኢትዮጵያ ታሪክ ባለሙያዎች ማህበር 
‹‹ትስስርና መስተጋብር በኢትዮጵያ ታሪክ›› 
በሚል ርዕስ ላይ የተካሄደ የጥናት ሰነድ ለምክክር 

ኮሚሽኑ ማቅረቡን ጠቁመዋል።  ሰነዱ የታሪክ 
ተመራማሪዎች የደረሱበት ድምዳሜ የሚዳስስ 
ነው። ይህም ትክክለኛውን ታሪክ ለመለየት 
የሚያግዝ ይሆናል። ተጋንነው ከሚወሩት ውስጥ 
አብዛኞቹ ከእውነት የራቁ ናቸው። የኢትዮጵያ 
ሕዝብ ከሚከፋፍለው ይልቅ በአብዛኛው አንድ 
የሚያደርግ ታሪክ እንዳለው አስረድተዋል። 

የሀገራዊ ምክክር ኮሚሽኑ ከኢትዮጵያ 
የታሪክ ባለሙያዎች ማህበር ጋር በቅርበት 
እየሠራ ሲሆን፤የምክክር ኮሚሽኑ በየጊዜው 
የሚያማክር አማካሪ ኮሚቴ ተቋቁሞ በተለያዩ 
አጀንዳዎች ላይ በመምከር ማህበሩም የተዛቡ 
የታሪክ አረዳዶች ለመቀልበስ እየሠራ ነው።  
ኢሚሬትስ ፕሮፌሰር ባህሩ፤ የኢትዮጵያ ሕዝብ 
ከመፈራረጅ ይልቅ ትክክለኛውን ታሪክ መገንዘብ 
ይኖርበታል።  እንዲሁም ከተዛባ ትርክት ሊወጣ 
ይገባዋል።  ሀገሪቱ አሁን ላይ ላለችበት ውስብስብ 
ችግር መንስኤው ታሪክን በአግባቡ ካለመረዳት 
የሚመነጭ ነው። 

የታሪክና የትርክት ነገር ከተነሳ አይቀር ትንሽ 
ልበል። በአአዩ የተዘጋጀ የአማርኛ መዝገበ ቃላት፦  
“ ተረከ ስለአለፈ ነገር ዘርዝሮ ተናገረ ፣ አወራ ፣ 
አወጋ ፣ አተተ ማለት ነው ይለናል ። “ትርክት 
ደግሞ ስለአለፈ ነገር ዘርዝሮ የመናገርና የማውራት 
ሒደት ነው ። መንግሥታት ፣ ገዢዎችና የፖለቲካ 
ቡድኖች ቅቡልነትን ለማግኘትና ከተነሱበት 
አላማ አንጻር የዜጎችን ወይም የተከታዮቻቸውን 
እምነት፣ አመለካከትና እይታ ለመቃኘት ታሪኮችን 
፣ ማስረጃዎችንና ገለጻዎችን አደራጅቶ ገዥ ሃሳብ 
አንጥሮ የመለየትና የማኸዘብ ስልት ነው።  

በእርግጥ ትርክት የጋራ ማንነትን ለማነጽ 
ያግዛል። በተለያዩ ማህበረሰቦች ዘንድ አንድነትን 
ለመፍጠርና የጋራ ተግባር ለመተለም ፤ የጋራ 
ታሪካዊ ፣ ባህላዊና ማህበራዊ አላባውያንን 
በመጠቀም ብሔራዊ ማንነት ለመፍጠር ያስችላል። 
ከዚህ ባሻገር ትርክት ብሔራዊ እሴቶችንና 
ሕልሞችን ለመቅረጽ ፤ ማህበራዊ ስምምነት 
ለመፍጠር ፣ ታሪካዊ ትውስታ ለመጫር ፣ ሕዝብን 
ለአንድ አላማ ለማነሳሳት ንቅናቄ ለመፍጠርና 
ዓለም አቀፍ ገጽታ ላይ ተጽዕኖ ለማሳደር የማይተካ 
ሚና አለው።

በነገራችን ላይ ትርክት አዎንታዊና አሉታዊ 
ሊሆን ይችላል። ሀገርን ለመገንባት የሚውል 
አዎንታዊ ትርክት እንዳለ ሁሉ ሀገርን ለማፍረስ 
የሚውል አሉታዊ ትርክት እንዳለ በዘርፉ የተጻፉ 
ድርሳናት ያትታል። አዎንታዊ ወይም አካታች 
ትርክት አካታችነትን ፣ ብዝሀኅነትንና ማህበራዊ 
ውህደት ይሰብካል ። አሉታዊ ትርክት በዜጎች 
መካከል ልዩነትን ፣ ጥላቻን ፣ አለመተማመንና 
መጠራጠርን የሚጎነቁል ከመሆኑ ባሻገር ሀገርን 
እስከማፍረስ ሊደርስ ይችላል። የሀገራችንን 
መልክዓና ሰማይ የሞላው ይህ አሉታዊ ትርክት 
ነው። ይህ አደገኛ ትርክት ሥራ ላይ እያለ አዲስ 

“ታላቅ ትርክት” ማንበር ያዳግታል። ለመሆኑ የዚህ 
ትርክት መነሻ ከወዴት ነው።

በተማሪዎች የ1960ዎች እንቅስቃሴ ከእነ 
ግርማቸው ለማ ፣ መለስ ተክሌ  (የቀድሞው ጠ/ሚ 
መለስ ዜናዊ ስሙን የወረሱት ) ፣ ሰለሞን ዋዳ ፣ 
ጥላሁን ግዛው ይልቅ ዛሬ ድረስ በበጎም ፣ በክፉም 
ስሙ ከፍ ብሎ የሚወሳው የደሴው ዋለልኝ መኮንን 
ነው ።  ከእነ ሌኒን ማንፌስቶ እንዳለ ገልብጦ/  
ኮርጆ / ማታገያውን ከመደብ ጭቆና ወደ ጠባቡ 
የብሔር ጭቆና በማውረዱ ተደጋግሞ ቢወቀስም፤ 
አንዳንዶቹ ዋለልኝ የተማሪዎች ማህበር መሪዎች 
ያሳለፉትን ውሳኔ አነባብ  ጻፈ እንጂ የብሔር 
ጥያቄን ቀድሞም ሆነ ለብቻው አላነሳውም በማለት 
ጥያቄው የተማሪዎች እንቅስቃሴ የወለደው ስለሆነ 
ከዋለልኝ ጫንቃ ውረዱ የሚሉ ወገኖች አሉ። 

ያም ሆነ ይህ በፈጠራ ትርክትና በግልብ 
ትንተና መታገያና ማታገያ ሆኖ የመጣው የብሔር 
ጥያቄ ሀገራችን ዛሬ ድረስ ለምትገኝበት ምስቅልቅል 
እና አጣብቂኝ መግፍኤ ከመሆኑ ባሻጋር ፤ ሀገር ፣ 
ሕዝብና የባህር በር አሳጥቶናል ።  ከዚያን ጊዜ 
አንስቶ ልሒቃኑን በሁለት ጎራ ከፍሎ እያባላና 
እያጨቃጨቀ ይገኛል።  በሀገራችን ተንሰራፍቶ 
የነበረው ጭቆና የመደብ ነው አይደለም የብሔር 
ጭቆና ነው በሚሉ ሁለት የማይታረቁ ቅራኔዎች 
ተጠምዷል። የብሔር ጭቆና በተጠየቃዊነት  
በምክንያታዊነት የሚተነተን ሳይሆን በማንነት 
በስሜት የሚቀነቀን የሚራገብ መሆኑ ልዩነቱን 
የማጥበብ ሂደቱን አዳጋች አድርጎታል። 

እዚህ ላይ በብሔርተኞችና እና ኢትዮጵያዊ 
ብሔርተኝነትን በሚያራምዱ ወገኖች መካከል 
ያለውን ልዩነት በአብነት ማንሳት ይቻላል።  
ሆኖም የተማሪዎች እንቅስቃሴ ለትህነግ ፣ ለኦነግና 
ለሌሎች የብሔር ድርጅቶች መፈጠር እርሾ ሆኖ 
ማገልገሉ አይካድም።  የትርክታቸው መነሻም ሆኖ 
አገልግሏል። የጋራ ሀገር ፣ ታሪክ፣ ትርክትና ጀግና 
እንዳይኖረን አድርጓል።  ጥላቻ፣ ልዩነትና ጎሰኝነት 
እንዲጎነቁል ለም አፈር ሁኗል።    

እነ ፕሮፌሰር ባህሩ ዘውዴና ፕሮፌሰር 
ታደሰ ታምራት ነፍሳቸውን ይማርና ደጋግመው 
ባቀረቡት ምክረ ሃሳብ መሰረት ታሪካችንን 
መፈተሽ እንደ ገና መበየን ይጠይቃል።  ይህን ስል 
እንደ በጀት ታሪካችን በቀመር ይደልደል ማለቴ 
እንዳልሆነ ልብ ይሏል።  ከዚህ ጎን ለጎን ፍርጥርጥ 
፣ ግልጥልጥና እስከ ሀቁ መዳረሻ መነጋገር አለብን 
።  ሲለፈፍ በኖረው ትርክት ላይ ተነጋግረን እልባት 
መስጠት ያሻናል። ይሄን ሀሰተኛ ትርክት ህልው 
ያደረጉ መዋቅሮች ፣ ሥርዓቶችንና ተቋሞችን 
በማፍረስ መሠረቱን ማሳጣት ይገባል። ደጋግሜ 
እንደገለጽኩት ይሄን ሳናደርግ አዲስ ታላቅ ትርክት 
እውን ለማድረግ መሞከር ሌላ ተቃርኖ መቀስቀስ 
ነው ።

   አሜን።ሻሎም።

ሲለፈፍ በኖረው ትርክት 
ላይ ተነጋግረን እልባት 

መስጠት ያሻናል። ይሄን 
ሀሰተኛ ትርክት ህልው 
ያደረጉ መዋቅሮች፣ 
ሥርዓቶችንና ተቋሞችን 
በማፍረስ መሠረቱን 
ማሳጣት ይገባል። ደጋግሜ 
እንደገለጽኩት ይሄን 
ሳናደርግ አዲስ ታላቅ 
ትርክት እውን ለማድረግ 
መሞከር ሌላ ተቃርኖ 
መቀስቀስ ነው 



ክብረአብ በላቸው 

በማደግ ላይ ለሚገኙ እንደ ኢትዮጵያ ላሉ ሀገራት 
የቴክኖሎጂ ፋይዳው ከምንም በላይ ትልቅ መሆኑ 
አያከራክርም። ኢትዮጵያ ደግሞ ይህንን ከግምት 
በማስገባት በተለይ ከቅርብ ጊዜ ወዲህ በተለያዩ 
የቴክኖሎጂ ነክ ምርቶች ላይ ትኩረት አድርጋ እየሰራች 
ትገኛለች። ሀገሪቱ ቴክኖሎጂን በመጠቀም የማደግ 
ዕድል እንዳላት ሀገር የተለያዩ ዘርፎችን ለማዘመን 
ማለትም፣ ለትምህርት ለግብርና ለጤና ለወታደራዊ 
አገልግሎት፣ በአጠቃላይ በሁሉም ዘርፍ ውጤታማ 
ለመሆን በቴክኖሎጂ ላይ ልዩ ትኩረት ሰጥታለች። 

የእዚሁ  አካል የሆነው የኢኖቬሽንና ቴክኖሎጂ 
ሚኒስቴር ያዘጋጀው ‹‹ስታርት አፕ ኢትዮጵያ›› ዓውደ 
ርዕይ ከመጋቢት 30 ቀን 2016 ዓ.ም. ጀምሮ ሲካሄድ 
ቆይቶ ተጠናቋል። ለሦስት ሳምንት በዘለቀው ዓውደ 
ርዕይ በኢንፎርሜሽን ቴክኖሎጂ፣ በግብርና፣ በጤና፣ 
በትምህርት፣ በኢንዱስትሪ፣ በፋይናንስና በሌሎች 
ዘርፍ የተሰማሩ ጀማሪ ሥራ ፈጣሪዎች ‹‹ስታርት 
አፖች›› ሥራዎቻቸውን አቅርበዋል።

ወጣት ቴዎድሮስ እስጢፋኖስ በዚህ አውደ 
ርዕይ ሥራዎቻቸውን ይዘው ከቀረቡ ተሳታፊዎች 
መካከል አንዱ ነው። ወለጋ ተወልዶ አዲስ አበባ 
ከተማ ያደገው ቴዎድሮስ የመጀመሪያና ሁለተኛ 
ደረጃ ትምህርቱን በአዲስ አበባ ከተማ ተከታትሏል። 
በመቀጠልም ከአዲስ አበባ ሳይንስና ቴክኖሎጂ 
ዩኒቨርሲቲ በአርክቴክቸር ምህንድስና በመጀመሪያ 
ዲግሪ ተመርቋል።

በተማረበት የሙያ መስክ የተለያዩ ሥራዎችን 
እየሰራ የቆየው ቴዎድሮስ፤ ከዚህ ሥራው ጎን ለጎን 
ዲጂታል መተግበሪያዎች ሠርቷል።  ቀጥሎ (ራይድ 
አዲስ) የሚል የመኪና ማሻሻጫ መተግበሪያ እንዲሁም 
በተለይ ትኩረቱን ፋሽን ላይ ያደረገ (ሎሚነት) የሚል 
ስያሜ የተሰጠው ዌብሳይት እና የሞባይል መተግበሪያ 
በመስራት አገልግሎት ላይ መዋል ችሏል።

ከልጅነቱ ጀምሮ ቴክኖሎጂ ነክ ነገሮች 
ቀልቡን ይገዙት እንደነበር የሚናገረው ቴዎድሮስ፤ 
የአርክቴክቸር ምሩቅ ሆኖ መካኒካል ወደሆነው ማሽን 
ወደ ማምራት የገባበትን አጋጣሚ ሲናገር በአንድ 
ጓደኛው ምክንያት እንደሆነ ያስረዳል። `` ጓደኛዬ 
የሻማ ማሽን ነበረው።  ይህንን ማሽን መሸጥ ፈልጎ 
አልሸጥ ብሎት ሲያማክረኝ እኔ ጋር የመኪና ማሻሻጫ 
ቴክኖሎጂ አለ።  ማሽኑን በዚህ አማራጭ ለመሸጥ 
እሞክራለሁ ብዬ በመተግበሪያው አማካኝ ማስታወቂያ 
አወጣን።  በሁለት በሶስት ቀን ተሸጠ።  ይህ አጋጣሚ 
ወደ ማሽን ምርት እንድገባ ምክንያት ሆነኝ'' ይላል። 

ወጣት ቴዎድሮስ ከጓደኛው ጋር በመሆን 
በአምስት ሺህ ብር ካፒታል ተጨማሪ ማሽን በማምረት 
ይህ በቀላሉ ገዥ ሲያገኝ የምርት ፍላጐት መኖሩን 
በመረጋገጥ (ኢትዮጵ ማሽነሪ) የተሰኘ የማሽን አምራች 
ኩባንያ በማቋቋም ሙሉ በሙሉ ለተለያዩ አገልግሎት 
የሚውሉ ማሽኖችን ወደ ማምረት እንደገባ ይናገራል።

‹‹ ዲጂታል ማርኬቲንግን በተመለከተ ግንዛቤ 
ነበረኝ'' የሚለው ቴዎድሮስ፤ ዲጂታል በሆነ መንገድ 
የሻማ ማሽኑን የማስተዋወቅ ሥራ በስፋት በመስራት 
ውጤታማ ግብይት ማከናወን ከቻለ በኋላ ምርቱን 
በስፋት በማምረት እንደቀጠለ ይናገራል። የሻማ 
ማሽን ማምረት ላይ እንዳለ የሽንኩርት መፍጫ ማሽን 
እንዲሰራ ከደንበኞች በመጣ ጥያቄ የተለያዩ ጥናቶችን 
በመስራት ማለትም ገበያ ላይ ያሉ ማሽኖች ምን አይነት 
ናቸው? በምን መልኩ ይሰራሉ? የሚሉትን በመለየት 
ወደ ሥራ በመግባትና ውጤታማ ሥራ በመሥራት 
የማሽን ማምረት ሂደቱ ሁለተኛ ምዕራፍ እንደቀጠለ 
ይናገራል።

ከዚህ በመቀጠል ‹‹የአረቄ ማሽን ለምን 
አትሰሩልንም?'' የሚል ጥያቄ ቀጠለ የሚለው ወጣት 
ቴዎድሮስ፤ የምርት ፍላጎት ጥያቄው የመጣው ከአርሲ 
አካባቢ መሆኑን ይናገራል።  አካባቢው የተለያዩ 
ደረጃዎች ባሉት የአረቄ ምርት በስፋት የሚታወቅ 
በመሆኑ፤ ሁለት የአረቄ ማሽን ወደዚያ አካበቢ ከሄደ 
በኋላ ከፍተኛ ቁጥር ያለው የደንበኛ ጥያቄ መጣ።  
ማሽን የማምረት ሥራው በወረፋ የሚሰራ ሆኖ 
እንደቀጠለ ይገልጻል።

ራዕያቸው ትልቅ መሆኑን  የሚናገረው ወጣት 
ቴዎድሮስ፤ ‹‹የመጀመሪያውን የሻማ ማሽን ስንሰራ 
የድርጅቱን ስያሜ ኢትዮጵ የሻማ ማሽን ማምረቻ 

ወጣቶች  
ማህበራዊ 

አይደለም (ኢትዮጵ ማሽነሪ) ነበር።  የእዚህ ምክንያት 
ደግሞ ወደፊት የተለያየ ምርት መስጠት የሚችሉ 
ማሽኖችን ማምረት እንጂ በአንድ ነገር ላይ የተገደበ 
ዓላማ የለንም። '' ይላል።

ወደ ማሽን ማምረት ሲገቡ በሴክተሩ ውስጥ ያለው 
ችግር ምንድን ነው? ለምሳሌ አንድ ሰው የሳሙና ማሽን 
ለመስራት ሲያስብ የሚያስቸግረው ነገር ምንድን ነው? 
ገበያው ላይ ያለው ሁኔታ ምን ይመስላል? የሚሉትን 
በጥናት መለየት መቻላቸውን ይናገራል።   ወጣት 
ቴዎድሮስ፤ በዚህም አብዛኛው ሰው ማሽን ከውጭ 
ሀገር በውጭ ምንዛሬ እንደሚያስመጣ፤ የውጭ 
ምንዛሬ ለማግኘት ደግሞ ረዥም ጊዜ እንደሚወስድበት 
እንዲሁም ወደ ሀገር ውስጥ ከገባ በኋላም ማሽኑን 
ለማንቀሳቀስ እንደሚቸገር ማወቃቸውን ያመለክታል። 

‹‹አንዳንድ ጊዜ በጣም ቀላል በሆነ ብልሽት 
ምክንያት መጠገን በቀላሉ ስለማይቻል ማሽን ተበላሽቶ 
ሰዎች ከገበያ የሚወጡበት አጋጣሚ አለ።  ይህ ትልቅ 
ክፍተት በመሆኑ ሰው ወደ ዘርፉ ለመግባት ይቸገራል። 
›› ካለ በኋላ፤ እነዚህን ክፍተቶች ለመቅረፍ ወደ ሥራ 
በመግባት ውጤታማ መሆን እንደቻሉ ይናገራል።

ወጣት ቴዎድሮስ፤ አንድ ሰው ወደ ኢትዮጵ ማሽነሪ 
መጥቶ ማሽን ሲያዝ ከውጭ ሀገር ገዝቶ ከሚያገኘው 
አገልግሎት በተሻለ አገልግሎቱን የሚያገኘው ማሽኑን 
እንዴት ማንቀሳቀስና ጥቅም ላይ ማዋል እንዳለበት 
ሙሉ ስልጠና ይወስዳል። ከዚህ በተጨማሪ የአንድ 
አመት ዋስትና ስለሚኖረው ማሽኑ ከዛሬ ነገ ተበላሽቶ 
ከገበያ እወጣለሁ የሚል ስጋት ሳያድርበት ሥራውን 
በተረጋጋ ሁኔታ መሥራት እንደሚችል ይናገራል።

ሌላው ማሽን አምርቶ ከመሸጥ በተጨማሪ 
ለምሳሌ አንድ ሰው የአጃክስ ሳሙና ማምረቻ ማሽን 
ሲገዛ ሳሙናውን ለማምረት ምን ምን አይነት ኬሚካል 
ያስፈልጋል? አዋጭ የሚሆነው በምን መልኩ መሥራት 
ሲቻል ነው? ኬሚካሎችን ከማንና ከየት ማግኘት 
ይቻላል? የሚለውን የግንዛቤ ስልጠና እንደሚሰጡ 
የሚናገረው ወጣት ቴዎድሮስ፤ ስለዚህ አንድ ግለሰብ 
ከውጭ አስመጥቶ ወይም ወደ ሌላ ኩባንያ ሄዶ 
ከሚያገኘው አገልግሎት በተለየ መልኩ ውጤታማ 
የሚያደርገውን ነገር በማወቅ ወደ ገበያው ስለሚገባ 
ተወዳዳሪ መሆን የሚችል ሆኖ እንደሚወጣ ይናገራል።

በገበያው ውስጥ ካሉ ተመሳሳይ ምርቶች የኢትዮጵ 
ማሽነሪ ምርቶችን ልዩ የሚያደርጋቸው የተለያዩ ነገሮች 
አሉ።  ከእዚህ ውስጥ አንዱ ዋጋቸው ተመጣጣኝ 
መሆኑ ነው የሚለው ቴዎድሮስ፤ ‹‹ገበያው መረጋጋት 
የጀመረው እኛ ወደዚህ ሥራ ስንገባ ነው። የሻማ ማሽን 
እኛ 25 ሺህ ብር እየሸጥን ተመሳሳይ ምርት ከውጭ 
ሲገባ ብቻ አርባና ሃምሳ ሺህ ብር ይሸጥ ነበር።  ይህ 
አግባብ ስላልሆነ ዋጋው ተመጣጣኝ እንዲሆን 
በተሰራው ሥራ ከመጣን በላይ ትርፍ ማጋበስ 
ቀርቶ አማካይ በሆነ ዋጋ ገበያው እንዲረጋጋ ጥረት 
አድርገናል'' ይላል።

በአምስት ሺህ ብር ካፒታል የተጀመረው (ኢትዮጵ 
ማሽነሪ) አሁን ጠቅላላ ሀብቱ ከሶስት ሚሊዮን ብር 
በላይ እንደደረሰ የሚናገረው ወጣት ቴዎድሮስ፤ በአሁኑ 
ወቅት በጊዜያዊነት የሥራ ዕድል ከተፈጠረላቸው ውጭ 
በቋሚነት 7 ለሚሆኑ ሰዎች የሥራ ዕድል እንዳገኙ 
ያስረዳል።  ከዚህ በላይ የሚያስደስተው ግን እስከ አሁን 
በኢትዮጵ ማሽነሪ አማካኝነት ከዘጠኝ በላይ የሳሙና 
ማሽን ጨምሮ ሌሎች ማሽኖችን መሸጥ ተችሏል።  
አንድ ማሽን ለማንቀሳቀስ ደግሞ ከአምስት እስከ አስር 
ሰው ያስፈልጋል።  ስለዚህ ሰዎች ማሽን ገዝተው ሲሄዱ 
ቢያንስ ለአስር ሰው የሥራ ዕድል ይፈጥራሉ፤ ስለዚህ 
የሥራ ዕድል ፈጠራው አዲስ ማሽን በተመረተ ቁጥር 
እየሰፋ የሚሄድ እንደሆነ ይናገራል።

እንደ ሀገር ማኑፋክቸሪንግን ለማበረታታት ትላልቅ 
ኢንዱስሪዎች ላይ ብቻ ትኩረት ከተደረገ ወደ መሬት 
የሚደርስ ለውጥ ማምጣት አዳጋች ነው የሚለው 
ቴዎድሮስ፤ ዛሬ በኢንዱስትሪ የበለፀጉ የዓለማችን 
ሀገራት ታይላንድ፣ ህንድ፣ ቻይና እና የላቲን አሜሪካ 
አብዛኞቹ ሀገራት በማሽነሪ ምርት ከፍተኛ እምርታ 
ያሳዩት በእዚህ ዘርፍ ላይ በተወሰደ የፖሊሲ ለውጥ 
ማለትም በቀላሉ ሀገር ውስጥ መመረት የሚችሉ 
እቃዎች ወደ ሀገር ውስጥ እንዳይገቡ ማድረግ አንዱ 
የፖሊሲ ማሻሻያ ነው ይላል።

ኢትዮጵያ ውስጥ ጆክና ማስታጠቢያ የፀጉር 
ማበጠሪያ ሳይቀር ከውጭ እንደሚገባ የሚናገረው 

ወጣት ቴዎድሮስ፤ ይህ አካሄድ አሳዛኝና መቅረት 
ያለበት ነው። መንግሥት ይህንን ጉዳይ በተመለከተ 
የነቃ ተሳትፎ በማድረግ ከፍተኛ የውጭ ምንዛሬ 
ወጥቶባቸው ወደ ሀገር ውስጥ የሚገቡ ነገር ግን 
በቀላሉ በሀገር ውስጥ መመረት የሚችሉ ምርቶች ወደ 
ሀገር ውስጥ እንዳይገቡ ቁርጠኛ መሆን እንዳለበት 
ይናገራል።

እንደወጣት ቴዎድሮስ ገለፃ፤ የፖሊሲ ማሻሻያው 
ከንግድ ፈቃድ አሰጣጥ ጋር ተያይዞ፣ የብድር አቅርቦትን 
ጨምሮ መካሄድ አለበት።  ለአብነት የማሽን ሊዝ 
አገልግሎት በሚሰጥበት ወቅት ለማሽን አምራች 
ኢንዱስትሪ ቅድሚያ መስጠት ከተቻለ ዘርፉን ማሳደግ 
ይቻላል፤ አዲስ እየተነሳ ያለ ሴክተር እንደመሆኑ 
ከቀረጥ ጋር ባሉ ጉዳዮች እንዲሁ ጀማሪ የማሽነሪ 
አምራች ድርጅቶች ማበረታታት ቢቻል፤ ልማት ባንክ 
ቅድሚያ ሰጥቶ የብድር አቅርቦት ከሚያቀርብላቸው 
ዘርፎች አንዱ ቢሆን የማሽነሪ ኢንዱስትሪውም  
ሊበረታታ እንደሚችል ይናገራል።

ማሽን አምራች ኢንዱስትሪው ለብቻው ልዩ 
ትኩረት ተሰጥቶት ድጋፍ ሊደረግለት የሚገባው ዘርፍ 
ነው የሚለው ወጣት ቴዎድሮስ፤ ይህ ከሆነ የተለያዩ 
ምርቶችን በሀገር ውስጥ ማምረት የሚያስችል አቅም 
መገንባት ይቻላል። ይህ ደግሞ የውጭ ምንዛሬ ዕጥረት 
እንዳለበት ሀገር ፋይዳው ከፍተኛ እንደሆነ ይናገራል።

(ኢትዮጵ ማሽነሪ) እንደ ዓላማ ይዞ የተነሳው 
ከውጭ የሚገቡ ማሽኖችን በሀገር ውስጥ ማምረት 
ነው የሚለው ቴዎድሮስ፤ አንድ ሀገር ትልቅ ወጪ 
የምታወጣው አንደኛ ማምረቻ  ማሽኖችን ወደ ሀገር 
ውስጥ ስታስገባ ነው። በሁለተኛ ደረጃ የተመረቱ 
ምርቶችን ወደ ሀገር ውስጥ ስታደርግ ነው። ስለዚህ 
ማሽነሪ መምጣቱን በማስቀረት እዚሁ ማምረት መቻል 
ለሁለቱም የሚወጣውን የውጭ ምንዛሬ ማስቀረት 
ያስችላል ይላል።

ሌላው ከኢትዮጵያ እስቴ ሳይጨመርባቸው በጥሬ 
እቃነት የሚወጡ ምርቶች አሉ፤ ለአብነት ቡና አሁንም 

በጥሬው ለውጭ ገበያ ይቀርባል።  ይህ አካሄድ ቀርቶ 
ማጠቢያ፣ መውቅያ፣ መፍጪያ ማሽን ደረጃውን 
ጠብቆ መስራት ከተቻለ ከዋጋ አንፃር ቀድሞ ከነበረው 
ሁኔታ በተለየ መልኩ እንደሀገር ተጠቃሚ ማድረግ 
እንደሚያስችል ይናገራል።

ወጣት ቴዎድሮስ እንደሚናገረው፤ ‹‹የተለያዩ 
ጥናቶችን በመስራት ባገኘነው ግኝት እንደ ሀገር 
ትልቅ ችግር ያለው በምርት አሰባሰብ ሂደት ላይ 
ነው። በኢትዮጵያ ከማሳ እስከ ገበታ ባለው ሂደት 
ሁሉም ነገር የሚከናወነው በባህላዊ መንገድ ነው። 
በዚህ ምክንያት ከጠቅላላ ምርቱ እስከ አርባ በመቶ 
የሚሆነው ይባክናል፤ ይህንን ሁሉ አካሄድ ዘመናዊ 
አሰራር በመከተል ከተሰራ መቅረፍ ይቻላል። ስለዚህ 
ዘርፉን መንግሥት በሙሉ አቅሙ መደገፍ እንዳለበት 
ይገልጻል።

ወጣት ቴዎድሮስ ከአዲስ ዘመን ጋር በነበረው 
ቆይታ የራሱና የድርጅቱ የወደፊት እቅድ ምን እንደሆነ 
ሲናገር፤ በሚቀጥሉት አምስት ዓመታት በምሥራቅ 
አፍሪካ ትልቁ የማሽን አቅራቢ ኩባንያ መሆንና በረዥም 
ጊዜ ሂደት ደግሞ ኢትዮጵያን በአፍሪካ ትልቋ ማሽን 
አቅርቢ ሀገር ማድረግ እንደሆነ ተናግሯል።  ‹‹ይህንን 
ዓላማ ለማሳካት ያሰብነው እኛ በግል በምንሰራው ሥራ 
ብቻ ሳይሆን እንደ ሀገር በዘርፉ በጎ ተፅዕኖ በመፍጠር 
በሚሰራ ሥራ ነው። ወጣቶችን በማሰልጠን የልምድ 
ልውውጥ በማድረግ ከፍተኛ ቁጥር ያለው ወጣት 
ወደዚህ ዘርፍ በማምጣት የሚሳካ እቅድ አለን። '' 
ይላል።

በመጨረሻም ቴዎድሮስ ለወጣቶች ባስተላለፈው 
መልዕክት ችግሮች ሁልጊዜ መኖራቸው የማይቀር 
ነው። ችግሮች ሲያጋጥሙ መሥራት አይቻልም ብሎ 
ተስፋ ከመቁረጥ ይልቅ፤ ወጣቱ ‹‹ራዕዬን ማሳካት 
እችላለሁ›› ብሎ በመነሳት፤ በቁርጠኝነት በመውሰድ 
መንቀሳቀስ አለበት። በሁለተኛ ደረጃ በየጊዜው እራሱን 
በማሻሸል ነገ ለሚጠብቀው ውድድር ዝግጁ መሆን 
እንዳለበት ተናግሯል።

ማሽን በማምረት ለብዙዎች የተረፈው ወጣት

የምድር በረከት
የጂኦተርማል እምቅ ሀብትን የመለየትና ማልማት ጥረቶች

ወርቅነሽ ደምሰው       

የዓለም ከርሰ ምድር በጂኦተርማል ኢነርጂ 
የተሞላ መሆኑን መረጃዎች ይጠቁማሉ፡፡ ይህን 
ከምድር ውስጥ የሚገኝ የሙቀት ኢነርጂ በማልማት 
ለማብሰያ፣ ለመታጠቢያ፣ ክፍሎችን ለማሞቂያ፣ 
የኤሌክትሪክ ሀይል ለማምንጨትና ለመሳሰሉት ሁሉ 
እንዲያገለግል ማድረግ ይቻላል፡፡  

ዓለም ከሚያስፈልጋትም በላይ ከፍተኛ መጠን 
ያለው የጂኦተርማል ሀብት በከርሰ ምድር ውስጥ 
እንዳለም መረጃዎቹ ጠቁመው፤ ይህን ሀይል በተለይ 
ለኤሌክትሪክ ሀይል ማመንጨት ስራ ማዋል ፈተኝ 
መሆኑንም ጠቁመዋል፡፡  

ኢትዮጵያም የጂኦተርማል ሀብት  ፍለጋ 
ከጀመረች ረጅም ጊዜያት  ተቆጥረዋል፡፡ በዚህም 
በኢትዮጵያ ጂኦሎጂካል ሰርቬይ አማካኝነት 
ከ1960ዎች ጀምሮ የተለያዩ ጥናቶች  ሲካሄዱ 
ቆይተዋል፡፡  ጥናቶቹ እንዳመላከቱት፤ እስካሁን 
27 የሚሆኑ ከፍተኛ ሙቀት ያላቸው የጂኦተርማል 
አለኝታ ቦታዎች ኤሌክትሪክ ማመንጨት ይችላሉ 
ተብለው ተለይተዋል፡፡ በሀገሪቱ ከዘርፉ ከአስር ሺ 
ሜጋ ዋት በላይ የኤሌክትሪክ ሀይል ማመንጨት  
እንደሚቻል  ማረጋገጥ ተችሏል፡፡ 

የጂኦተርማል ዘርፍ እስካሁን የተሰሩ ሥራዎች 
በ1990ዎቹ የመጀመሪያው የጂኦተርማል ኃይል 
ማመንጫ ጣቢያ በአልቶ ላንጋኖ ተገንብቶ 7ነጥብ3 
ሜጋ ዋት እንዲያመነጭ  ማድረግ ተችሏል፤ ይህ 
ማመንጫ በአሁኑ ጊዜ በጥገና ላይ ይገኛል፡፡ በአፋር 
ተንዳሆ ዱብቲ አካባቢ ጥልቅ ጉድጓድ ቁፋሮ 
እየተካሄደ ይገኛል፡፡ 

ከ2000 ዓ.ም ጀምሮ መንግሥት የጂኦተርማል 
ሀብት ልማቱን በራሱ ብቻ ማልማት ብዙ ካፒታል 
እንደሚጠይቅ  በማመን፤ ስትራቴጂዎችን ፣ 
ፖሊሲዎችን ፣ አዋጆችን ፣ ደንብ እና መመሪያዎችን 
በመቅረጽ ሲሰራ ቆይቷል፡፡ በዚህም የሀገር ውስጥና 
የውጭ የግል ባለሀብቶችን የጂኦተርማል ሀብቱን 
እንዲያለሙ በመፍቀድ እና ምቹ ሁኔታዎችን 
በማዘጋጀት ወደ ስራ እንዲገቡ መደረጉን ከማዕድን 
ሚኒስቴር የተገኙ መረጃዎች ያመላክታሉ፡፡ 

የጂኦተርማል ሀብት አዋጁም እንደተቀመጠው፤ 
ሁለት አይነት የጂኦተርማል ሀብት አለ፡፡ ደረጃ-
1 የጂኦተርማል ሀብት ማለት ከፍተኛ ሙቀት 
(Temperature) ያለውን የጂኦተርማል እንፋሎት 
ወደ ኤሌክትሪክ ኃይል በመቀየር ማመንጨት 
የሚያስችል  ሲሆን፤  ደረጃ -2 የጂኦተርማል 
ሀብት ደግሞ ከጂኦተርማል የሚገኘውን የሙቀት 
ኃይል በቀጥታ ጥቅም ላይ ለሚውሉ አገልግሎቶች 
ለግብርና፣ ለኢንዱስትሪ፣ ለአሳ እርባታ፣ ለማዕድን 
ልማት ፣ ለመዝናኛ፣ ለህክምና ፣ ገላ መታጠቢያ 
እና ለመሳሰሉት ሌሎች አገልግሎቶች ላይ የሚውል  
ነው፡፡ 

የማዕድን ሚኒስትር ዴኤታ አቶ ሚሊዮን 
ማቲዎስ  እንደሚሉት፤ በኢትዮጵያ  እስካሁን 27 
የሚሆኑ ከፍተኛ ሙቀት ያላቸው የጂኦተርማል 
አለኝታ ቦታዎች ኤሌክትሪክ ማመንጨት ይችላሉ 
ተብለው ተለይተዋል፡፡ በጂኦተርማል ዘርፍ ቀደም 
ሲል በተደረጉ ጥናቶች ላይ በመመርኮዝ በተዘጋጀው 
የጂኦተርማል የማስተር ፕላን ጥናት መሠረት 
በኢትዮጵያም ከዘርፉ አስር ሺ ሜጋ ዋት በላይ 
ማመንጨት  የሚያስችል አቅም  እንዳለ ታውቋል፡፡ 

በጂኦተርማል ዘርፍ በኩባንያዎች ደረጃ በ6 
የተለያዩ አገራት የውጭ ባለሀብቶች እና የአንድ  
የመንግሥት ተቋም  እየተሰማራ ሲሆን፤ ሌሎች 
11 ደግሞ  የፍለጋና የማልማት  ፈቃድ በማውጣት 
በሥራ ላይ  ተሰማርተው ይገኛሉ ፡፡

በአጠቃላይ በማዕድን ዘርፉ  በርካታ የውጭ 
እና የሀገር ውስጥ ኩባንያዎች በከበሩ፤ በብረት ነክ ፣ 
በኢንዱስትሪ ፤ በኮንስትራክሽንና በጨው ማዕድናት 
ልማት፣ ምርመራና የመሳሰሉት ላይ ለመሰማራት 
ፈቃድ በመውሰድ በርካታ ስራዎች እየሰሩ ይገኛሉ፡
፡ በአሁኑ ወቅትም በማዕድን ዘርፍ እየሰሩ ያሉ 
ኩባንያዎች 208 ሲሆኑ፤ ከእነዚህም ውስጥ 134 

በምርመራ ስራ ላይ፣ሌሎች 74 (ሰባ አራት) 
የሚሆኑት ደግሞ የምርት እና ቅድመ ምርት ስራዎች 
በመስራት ላይ ይገኛሉ፡፡

የጂኦተርማል ኢነርጂን ማልማት ከፍተኛ ሀብት 
ይጠይቃል፤ አብዛኛዎቹም በዘርፉ እየተከናወኑ 
ያሉ ስራዎች በምርመራ ሥራ ላይ የሚገኙ ናቸው 
ያሉት ሚኒስትር ዴኤታው፤  ሁለት የውጭ 
ኩባንያዎች ግን ከመንግሥት ጋር  የኃይል ግዥ እና 
የትግበራ ስምምነት መፈራረማቸውን ይገልጻሉ፡፡ 
እያንዳንዳቸው ኩባንያዎች በሁለት ፌዝ 150 ሜጋ 
ዋት ለማመንጨት የቁፋሮ ስራ ዝግጅት እና ቁፋሮ 
እያከናወኑ መሆናቸውን አመልክተው፣ አንዱ ኩባንያ 
ሰባት ጥልቅ የምርመራ ጉድጓዶች አጠቃላይ ጥልቀቱ 
እስከ 15ሺ ሜትር የሚደርስ ቁፋሮ ማካሄዳቸውን 
ጠቁመዋል፡፡ በመቀጠል ያለውን የእንፋሎት ኃይል 
ለማወቅ የጉድጓድ ፍተሻ ለማከናወን ዝግጅት ላይ 
መሆናቸውንም አስታውቀዋል፡፡

በመንግሥት ኩባንያ በኩል አሥር ጥልቅ 
የምርመራ ጉድጓዶች ቁፋሮ እየተካሄደ መሆኑን 
ጠቅሰው፣ በዚህም አጠቃላይ ጥልቀታቸው ከ27ሺ 
ሜትር በላይ የሆነ የቁፋሮ ስራዎች መደረጋቸውን 
አብራርተዋል፡፡ ሁለት ተጨማሪ ጉድጓዶች 
እየተቆፈሩ መሆናቸውን ሚኒስትር ዴኤታው 
አመልክተው፤ ከእነዚህ ውስጥ  ስምንት የሚደርሱት 
የጉድጓድ ፍተሻ (well testing) ጥሩ ውጤት 
ተገኝቷል ብለዋል፡፡

እሳቸው እንዳብራሩት፤ በማዕድን ዘርፍ ላይ  
ከተሰማሩ ኩባንያዎች አንዳንዶቹ በአንዳንድ 
አካባቢዎች (በኦሮሚያ፣ በቤኒሻንጉል ፣ በትግራይ 
እና በአማራ ክልሎች) በነበሩ የፀጥታ ችግሮች 
ምክንያት ስራ ያቆሙበት ሁኔታ ነበረ፤ አሁን ላይ 
አንፃራዊ ሰላም ባለባቸው አካባቢዎች ፈቃድ 
ወስደው የተሰማሩ አብዛኞቹ ኩባንያዎች ክትትል እና 
ድጋፍ እየተደረገላቸው ወደ ስራ እንዲገቡ እየተደረገ 
ይገኛል፡፡  

በኢትዮጵያ ኤሌክትሪክ ኃይል ከተቆፈሩት 
ጉድጓዶች በትንሹ 25 ሜጋ ዋት ማመንጨት 
እንደሚቻል ሚኒስትር ዴኤታው ጠቅሰው፣ 
‹‹አምስት ሜጋ ዋት ዌል ሄድ ፕላንት›› በሚል 
ቴክኖሎጂ የማመንጨቱን ስራ ለመጀመር ዝግጅቱ 
እየተጠናቀቀ መሆኑን አመላክተዋል፡፡ 

እሳቸው እንዳብራሩት፤ በማዕድን እና 
በጂኦተርማል ዘርፍ  የምርመራና የጥልቅ ቁፋሮ ሥራ 
የሚከናወን እንደመሆኑ ከፍተኛ መዋእለ ንዋይ ስራ 
ላይ የሚውልበት ዘርፍ ነው፡፡ በዚህም ለሥራው 
ከሚደረገው ኢንቨስትመንት ከፍተኛ የውጭ ምንዛሪ 
ወደ ሀገር ውስጥ ማስገባት አስችሏል፡፡ የማዕድን 
በተለይ  የጂኦተርማል ሀብት ልማት ከፍተኛ የሆነ 
ካፒታል ፣ ቴክኖሎጂ እና የሰው ኃይል ይጠይቃል፡
፡ ከዚህ አንጻር መንግሥት ከተለያዩ አካላት ጋር 
የአጭር እና ረጅም ጊዜ ስልጠናዎችን በሀገር ውስጥና 
በውጭ ሀገር  በማመቻቸት  የሰው ኃይል አቅምን 
ለማሳደግ  በርካታ ሥራዎችን እየሰራ ነው፡፡  

ዘርፉ በተለያዩ መስኮች ባለሙያዎች 
የሚሳተፉበት በመሆኑ በቂ እውቀት ያላቸው የሀገር 
ውስጥ ባለሙያዎች እስካሉ ድረስ ሁሉም ኩባንያዎች 
የሀገር ውስጥ ባለሙያዎች የመቅጠር ግዴታ 
እንዳለባቸው ጠቅሰው፤ በዘርፉ በሀገር ውስጥ ልምድ 
ያለው ባለሙያ ባይገኝ እንኳን ከውጭ ከሚመጡ 
ባለሙያዎች ጋር በማቀናጀት  ልምድ  እንዲቀስም  
ማድረግ ይጠበቃል ብለዋል፡፡ 

የሀገር በቀል  ድርጅቶችን አዋዳድሮ የተለያዩ 
ሥራዎችን እንዲያከናውኑ እየተደረገ መሆኑን 
አስታወቀዋል፡፡ ለአብነትም በመሠረተ ልማት 
(መንገድ፣ ካምፕ እና የውሃ ቁፋሮ በመሳሰሉት) 
ላይ እንዲሰማሩ በማድረግ ከፍተኛ የሥራ እድል 
እንዲፈጥሩ እየተደረገ መሆኑን ጠቁመዋል፡፡ ይህም 
በዘርፉ የተሰማሩ ባለሙያዎች ከፍተኛ እውቀት 
እንዲያገኙ አስችሏቸዋል ሲሉ ጠቅሰው፣ ድርጅቶቹ 
የየአካባቢውን ማህረሰብ በተለያዩ ሥራዎች 
የማሳተፍ እና ለወጣቶች ስልጠና እንዲገኙ እያደረገ 
መሆኑን አመልክተዋል፡፡  

እንደ ሚኒስትር ዴኤታው ማብራሪያ፤ 
በጂኦተርማል ዘርፍ በአሁኑ ወቅት በድርጅቶቹ 
300 ለሚሆኑ ሰዎች ቋሚ እና ጊዜያዊ የስራ እድል   
ተፈጥሮላቸዋል፡፡ በክልሎች  የጂኦተርማል ሀብቱን 
ቀጥታ ጥቅም ላይ በማዋል ለብዙ ወጣቶችና 
ባለሀብቶችም የስራ እድል ተፈጥሯል፡፡  

ባለፉት ዘጠኝ ወራት በድርጅቶቹ  የተለያዩ 
ሥራዎች ላይ ቋሚ እና ጊዜያዊ የሥራ እድል 
ተፈጥሮላቸዋል ያሉት አቶ ሚሊዮን፣ ብዙ ሰዎች 
እንደ ጨው፣ ፖታሽ ፣ ብሮሚን ፣ ሲሊካ ፣ ካርቦን 
ዳይኦክሳይድ ጋዝ  እና የመሳሰሉት  በማምረት ላይ  
ተሰማርተው እየሰሩ መሆናቸውን አብራርተዋል፡፡  

ሚኒስትር ዴኤታው እንዳስታወቁት፤ 
በመዝናኛና በቱሪዝም ዘርፍ በአፋር ክልል ወደ 
ዳሎል የሚደረገው ጉዞ  የጂኦተርማል ቱሩፋት ከሆኑ 
መካከል አንዱ ነው፡፡ በተለያዩ አካባቢዎች  ዘመናዊ 
እና ዘመናዊ ባልሆነ መልኩ ብዙ ሰዎች የሙቅ ውሃ 
ወይም ስቲም ባዝ በማዘጋጀት ተጠቃሚ እየሆኑ 
እንደሚገኙ  አመላክተው፤ ለእዚህም ፍል ውሃን፣ 
ሶደሬን ፣ ወንዶ ገነትን በአብነት ጠቅሰዋል፡፡ 

     በህክምና ዘርፍ ብዙ ሰዎች እንፋሎቱን እንደ 
ስቲም ባዝ እና ሻወር እየተጠቀሙ መሆናቸውን 
ገልጸው፣ በዚህ ሁሉ ማህበራዊ ኃላፊነትን ከመወጣት 
ባሻገር የአካባቢውን ማህበረሰብ ተጠቃሚነት 
በማረጋገጥ ረገድ  በርካታ ስራዎች መሰራታቸውን 
አመልክተዋል፡፡ ለአብነት  የትምህርት ቁሳቁስ 
ማሟላት እና የማህበረሰብ አቀፍ ስራዎች 
መሰራታቸውን ጠቅሰዋል፡፡  

ሚኒስትሩ  በማዕድን ዘርፉ ባለፉት ዘጠኝ 
ወራት በሚኒስቴር መስሪያ ቤቱ በርካታ ሥራዎች 
መሰራታቸውን አስታውቀዋል፡፡ እሳቸው እንዳሉት 
አንዳንድ ግልፅ ያልሆኑ፣ለክትትልና ለቁጥጥር አመቺ 
ያልሆኑ አሰራሮችን በመለየት አዳዲስ አሰራሮችን 
የመዘርጋትና ተግባራዊ  የማድረግ ስራዎች 
ተሰርተዋል፡፡ ከውጭ ሀገር የሚገቡ ዕቃዎችን 
በሀገር ውስጥ ምርት ለመተካት እሴት የሚጨምሩ 
የፕሮሰስንግ እና ለኢንዱስትሪዎችና ኮንስትራክሽን 
ዘርፍ ግብዓት የሚሆኑ ጥሬ እቃ ማምረት ለሚፈልጉ 
አምራቾች   ፈቃድ ተሰጥቷል፡፡ 

በተመሳሳይ የውጭ ምንዛሪ ግኝትን ለማሳደግ 
ከፍተኛ አስተዋጽኦ የሚያበረክቱ ማዕድናት ፈቃድ  
መሰጠቱን ጠቅሰው፤ በዘጠኙ ወራት ተቋማዊ 
ብቃትን ማጎልበትና ማረጋገጥ የሚያስችሉ ሥራዎች 
መስራታቸውን  ገልጸዋል፡፡  

እሳቸው እንዳብራሩት፤ የማዕድን ምርትና 
ምርመራ ፈቃድ የወሰዱ ኩባንያዎችን በመከታተል 
እና በክትትል በተገኘው ሪፖርት መሠረት 
ለባለፈቃዶች የክትትል ውጤቱን ከፈቃድ  ስምምነቱ 
ጋር  በጽሁፍ እንዲያውቁት ተደርጓል፡፡ አቅም እና 
ልምድ ያላቸውን ባለሀብቶች በመሳብ በማዕድን 
ዘርፍ እንዲሳተፉ፣ የማዕድን አለኝታ ቦታዎችን 
ለማስተዋወቅ እና የገበያ ትስስርን ለማሳደግ ይረደ 
ዘንድ  ሁለተኛው ዙር ዓለም አቀፍ የማዕድንና 
ቴክኖሎጂ ኤክስፖ  ከህዳር 14 እስከ 18 ቀን 
2016ዓ.ም  ተካሂዷል፡፡ 

ሚኒስትር ዴኤታው በሲሚንቶ፣ በታጠበ 
ድንጋይ የከሰል  ፣ በወርቅ እና በመሳሰሉት ማዕድናት 
ወደ ምርት ስራ የገቡ እና ለመግባት በዝግጅት ላይ 
ያሉ አምራች ኩባንያዎች የገጠሟቸውን ችግሮች 
በመቅረፍ በሙሉ አቅማቸው ወደ ስራ እንዲገቡ 
መደረጉንም አስታውቀዋል፡፡

በስራ ላይ ያለውን ተቋማዊ አደረጃጀት 
በጥልቀት በመገምገምና ችግሮቹን በመለየት እንደ 
አዲስ የማደራጀት ስራዎች እየተከናወኑ መሆናቸውን 
ጠቅሰው፤ እስካሁን የተሰጡ ፈቃዶችን አፈፃፀም 
በጥልቀት በመገምገም የቀጣዩን የፈቃድ አሰጣጥና 
አስተዳደር ውጤት በሚያመጣ መልኩ ለመከወን 
የሚያስችሉ ስራዎች መሥራታቸውን ገልጸዋል፡፡ 
የማዕድንና ነዳጅ ፖሊሲዎችን እና አዋጆችን አሁን 
ካሉት ሀገራዊ እና ዓለም አቀፋዊ ነባራዊ ሁኔታዎች 
አኳያ በማየት የመከለስ ስራዎች እየተጠናቀቁ 
መሆናቸውንም ጠቁመዋል፡፡

በጂኦተርማል ዘርፍ 
በኩባንያዎች ደረጃ 
በ6 የተለያዩ ሀገራት 

የውጭ ባለሀብቶች እና 
የአንድ  የመንግሥት 
ተቋም  እየተሰማራ 

ሲሆን፤ ሌሎች 11 ደግሞ  
የፍለጋና የማልማት  ፈቃድ 

በማውጣት በሥራ ላይ  
ተሰማርተው ይገኛሉ 



 በዩናይትድ ስቴትስ ውስጥ ካሉ ስመ ገናና 
ዩኒቨርሲቲዎች በአንዱ የተማሩ ሁለት ወንድማማቾች 
በ12 ሰከንድ ውስጥ 25 ሚሊዮን ዶላር በክሪፕቶከረንሲ 
ዘርፈዋል ተብሎ ክስ ተመሰረተባቸው። የ24 ዓመቱ 
አንቶን ፔርየር-ቡኖ እና የ28 ዓመቱ ጀምስ ፔርየር-
ቡኖ በበይነ መረብ ማጭበርበር እና በሕገወጥ 
የገንዘብ ዝውውር ተከሰዋል።

   የአሜሪካ የፍትህ ሚኒስቴር ዝርፊያው በዓይነቱ 
የመጀመሪያው ነው ሲል ገልጾታል። በማሳቹሴትስ 
የቴክኖሎጂ ኢንስቲትዩት (ኤምአይቲ) ተምረዋል 
የተባሉት ወንድማማቾች ዝርፊያውን ሚያዝያ 2023 
መፈጸማቸውን አቃቤ ሕግ ተናግሯል።

  "የፔርየር-ቡኖ ወንድማማቾች በቴክኖሎጂ 
የተራቀቀውን ዝርፊያ በኢቴርየም ክሪፕቶከረንሲ ላይ 
መፈጸማቸውን እና ለዚህ ለወራት ሲያሴሩ ቆይተው 
በሰከንዶች ውስጥ 25 ሚሊዮን ዶላር መዝረፋቸውን” 
ምክትል ጠቅላይ ዓቃቤ ሕግ ሊዛ ሞናኮ ተናግረዋል።

   “በዓይነቱ የመጀመሪያው የሆነውን የበይነ 
መረብ ማጭበርበር እና ሕገወጥ የገንዘብ ዝውውርን 
ዘዴን” ለመፍታት የሀገር ውስጥ ገቢ አገልግሎት 
(አይአርኤስ) ቁልፍ ሚና ተጫውተዋል ሲሉ 

እዩኤል ወርቁ

እኚህ ጋሽ ተፈሪ የተረገሙ ሠው ናቸው። 
ሠይጣን ይሁን እግዜር ማን እንደረገማቸው 
እንጃ ብቻ የሚያጋጥማቸው ሁሉ ከሠው 
እርግማን በላይ ነው። ደግሞ ጋሽ ተፈሪ 
ያልታደሉ፣ የተረገሙ፣ እድለ ጠማማ 
መሆናቸውን ማንም ሳይሆን እርሳቸው ራሳቸው 
ናቸው የሚመሰክሩት። 

ገድላቸው ሲተረክ ገና በልጅነታቸው ወፍ 
አዳኝ ነበሩ። እንደ እርኩስ መንፈስ በጠራራ 
ፀሀይ ሳይቀር በየጉራንጉሩ እየዞሩ ወፍ አድነው 
ይገድላሉ። የእናታቸው ሙቀጫ ውስጥ 
ያጠራቅሟቸዋል።  

ለምን? 
እንዲያው ብቻ ለገዛ ክፋታቸው። 
  ከፍ ሲሉ የሰው ሚስት እያማገጡ ስንት 

ጊዜ ተደብድበው አፈር ልሰው ተነስተዋል። 
ኋላም በስተርጅና የሀገር ሽማግሌ ሆነው ፍርድ 
ሲያዛቡ ኖሩ። 

እጃቸው የሚንቀጠቀጠው እንኳን ድመት 
ገድለው ነው አሉ። ብቻ እኚህ ጋሽ ተፈሪ 
የተረገሙ ሰው ናቸው። ልጆች ከተባሉ ግን 
አራት ልጆች ወልደዋል። ታዲያ አራቱም 
ከተለያዩ ሴቶች የተወለዱ እንጂ ከአንድ እናት 
ማህፀን የወጡ ወንድምና እህት አይደሉም። 

ምነው ቢሏቸው ...
‹‹እኔ ወትሮም ዕድሌ ጠማማ ነው። ባይሆን 

ከልጆቼ መሃል አንዳቸው የተባረከች እናት 
ብታጋጥማቸው ብዬ›› አሉ። ግን እርሳቸው 
እንዳሰቡት ወይም እንደሰጡት ምክንያት 
ሳይሆን ቀርቶ የመጀመሪያው ልጃቸው ባቡር 
ደፍጥጦት ሞተ። ሰርቆ ለማምለጥ ሲሞክር ነው 

አዲስ ዘመን   ዓርብ ግንቦት 9 ቀን 2016 ዓ.ምገጽ 9

ዓለም አቀፍ 

መዝናኛ

የብዕር ጠብታ  
እርግማን

አሉ የፉርጎ ሲሳይ ሆኖ የቀረው። 
ሁለተኛዋ አርግዛ ብትወልድ ግማሽ ሰው 

ግማሽ አውሬ። ሲጠናባት ልጇን ገድላ ሞተች። 
ሦተኛው ልጃቸው አሁንም ጢም አቀምቅሞ 
መደብ ላይ የሚሸና መፃጉዕ ነው። 

  ከእነዚህ ሁሉ ልጆች መሃል መቼም ሴቷ 
አበባ ትሻላለች። በአስራ ስድስት አመቷ ድፍን 
መንደሩ ወይዘሮ ብሎ ያከበራት ሴተኛ አዳሪ 
ናት። ‹‹እስቲ ተውኝ... ወንዱ ሁሉ ሀሞቱን ጅብ 
በልቶበት እንኳን ለገላ ሽጦ አዳሪ ለሚስትም 
የከፋ ዘመን ሆኗል›› ትላለች አንዳንድ ቀን 
ገበያው ጭር ሲልባት። 

ለነገሩ መቼ ሞልቶላት ያውቃል 
ሁልጊዜ የሚመርጠው ያጣ አርፋጅ ነው 
ይዟት የሚሄደው። አንዳንዱም ለነፍስ 
ትሆነኝ ብሎ። ባስ ካለም ዕብድ እና ወፈፌ 
ያነጋባታል። እንግዲያስ የውበቷ ነገር ከተነሳ 
እከክ ሰጥቶ ጥፍር የማይነሳው ጌታ ውበቷን 
ከአፍሮዳይትም፣ ከክሊዮፓትራም ጥቂት ጥቂት 
ቀናንሶ የአረብ ልዕልት አስመስሏት ነበር። ይህ 
እግዜር የሚሉት የዓለሙ ሰሪ ተንኮለኛ ነው። 
አሳይቶ ሲነሳት አንድ እግሯን እንደ አርባ ቀን 
ዕድሏ ሰባራ አደረገው። እናቷ እሷን እርጉዝ 
ሆነው ጋሽ ተፈሪ ሆዷ ላይ በከስክስ ረግጠዋት 
ነበር አሉ። እሳቸው ሳይሆኑ አይቀሩም እግሯን 
ሰንክለው ያሳጠሩባት። 

ጋሽ ተፈሪ አሁን እንግዲህ ስድሳ አምስት 
ዓመት አልፏቸው በሦሶት እግር መጓዝ 
ጀምረዋል። ጥርሳቸው ቆሎም አይቆረጥም፣ 
ወግ ይደጋግማሉ፣ ጆሯቸው ቃል ያባክናል። 
ታዲያ የአባቷን የሽምግልና አይቻል አመል ችላ 
የምትጦራቸው አበባ ናት።    ብቻ አንድ ማታ 
ቀይ የበግ ወጥ ራት ቀርቦ ሲበላ ... ‹‹እንዲያው 

ለመሆኑ ስራሽ ምንድን ነው ልጄ?›› ብለው 
ጠየቋት ጥርሳቸው የቅልጥም ስጋ አልነጭ 
ብሎት እየታገሉ። ስጋ መረቅ ናፍቋቸው ነበር።  

‹‹ስጋ ... ስጋ ነው የምሸጠው አባዬ›› 
አለቻቸው።   ‹‹ዋጋው ደህና ነው ስጋ?›› 
አሏት። ‹‹ምንም አይልም አንተን ውድ አባቴን 
እጦርበታለሁ›› አለቻቸው ቶሎ ለመውጣት 
እየተጣደፈች።   ‹‹ታዲያ ስጋ ሌትን ይሸጣል 
ወይ ዘንድሮ? ሠው ሲበላ ነው የሚያድረው 
እንቅልፍም የለው?›› አንድ ጊዜ ከቅልጥሙ ደህና 
አድርገው ነጩ - ስጋ። ‹‹ሲበላ ነው የሚያድር 
አባዬ እንቅልፍም የለው ወንዱ። ›› 

‹‹እሰዬ... ደግሞ ወንዱ ብቻ ነው 
የሚበላው?››

   ‹‹ታዲያ ወንዱ ነው እንጂ ሴቱማ ሲመሽ 
ከቤቱም አይወጣ›› አለቻቸው። ‹‹እንደ አራዊት 
በሌት?››

‹‹እንደ አራዊት በሌት። ››
ተነስታ እጇን ታጠበች። 
  ‹‹በይ ለበሽተኛው ለወንድምሽ መድሃኒቱን 

ግዥለት። እኔን መረቅ ያበላሽኝ እግዚአብሄር 
ንግድሽን ይባርክልሽ የኔ ልጅ!››

አበባ አሜንም ሳትል ተጣድፋ ወጣች። 
  ያን ቀን አለወትሮው መንደሩ ጭር ብሏል። 

በቀያይ የበረንዳ መብራት ነዶ የተገጠገጠውን 
ቀጭን የኮብል ስቶን መንገድ አልፋ ቀንጠስ 
እያለች ወደ ላይ ወጣች። አልፎ አልፎ ብቻ 
ለወትሮው የምታውቃቸው ሴተኛ አዳሪዎች 
ቆም ቆም ብለው ደንበኛ ይጠባበቃሉ። የጎዳና 
ውሾችም ለጥበቃ የተሠማሩ ይመስል በየጥጋጥጉ 
ተሸጉጠው አድፍጠዋል። ‹‹ምን ጉድ ፈላ›› 
እያለች በልቧ ወደ መቆሚያ ቀጣናዋ ስትሄድ 
አንድ ቦታ ላይ በርከት ያሉ የሷ ቢጤዎች አንድ 

ጉድ ከበው ይዋከባሉ። ጠጋ ስትል የተሰማን 
ላዳ አየቻት። ተሰማ ተገልብጦ ይሆን እንዴ 
እያለች ወደተሰበሰበው ሠው ብትጠጋ ላዳዋ 
ጭረትም የላት። ተሰማ ብቻ መሪዋን በክብር 
እንደጨበጠ በቁመቱ የአባቷን የጋሽ ተፈሪን 
ከዘራ የሚያክል ፌሮ ልቡ ላይ ተቀብቅቦበት ከነ 
ግርማ ሞገሱ ተሰውቷል። በአፍና በአፍንጫው 
የወጣው የደም ወጥ ጢሙን አረስርሶት መረቁ 
ነጭ ሸሚዙ ላይ ረግቷል። አበባ ልክ እንዳየችው 
ራሷን ያዘች። ተሠማ ከደንበኞቿ ሁሉ ወረት 
የማያውቅ ታማኝ፣ አንድ እግሯ ቢያጥርም ለዚያ 
ታጥቦ ለሚጠጣ ውበቷ ከፍተኛውን የገንዘብ 
መስዋዕት የሚገብርላት ውድ አስተዳዳሪዋ ነበር። 
አበባ ድርጅቷ የታሸገባት፣ ፋብሪካዋ በጥሬ እቃ 
ማጣት ምክንያት የተዘጋባት መሰለች። በዚያ 
የተሰበሰበው የእሷ ቢጤ ሴተኛ አዳሪ በሙሉ 
አይኑ እሷ ላይ አተኮረ። አንዳንዱ በኀዘኔታ፣ 
አንዳንዱ በምቀኝነት ደስታ። አበባ ግን ቅስሟ 
እንደ ጎመን ተቀንጥሷል። ዛሬ አዳር ቀጠሮዋ 
ከእሱ ጋር ነበር። ያን ገመምተኛ ወንድሟን 
ሀኪም ያዘዘለትን መድሃኒቱን እንደምትገዛለት 
ቃል የገባችለትን እያሰበች ቤቷ ስትገባ ጋሽ ተፈሪ 
ከእንቅልፋቸው ነቅተው ከእራት የተረፋቸውን 
ስጋ መረቅ ሲወጥቁ አገኘቻቸው። 

‹‹ምነው ልጄ ተመለስሽ?›› አሏት ልክ 
እንደገባች። 

 ‹‹ስጋዬን የምመትርበት ካራዬ ጠፋ አባዬ›› 
ብላቸው ገብታ ተኛች። 

በማግስቱ ዕኩለ ቀን ገደማ ያ ገመምተኛ 
ወንድሟ መድሃኒቱ አልቆበት መደብ ላይ ድርቅ 
ብሎ ተገኘ አሉ። ወትሮም እኚህ ጋሽ ተፈሪ 
የተረገሙ ሠው ናቸው፣ የእሳቸው እርግማን 
ልጆቻቸውን ጨረሳቸው።  

ጠቁመዋል። ዓቃቤ ሕግ አክሎም "በዓለም ላይ ስመ 
ገናና ከሆኑ ዩኒቨርሲቲዎች በአንዱ" የተማሩትን ልዩ 
ችሎታ በመጠቀም የኢቴርየምን የገንዘብ ዝውውርን 
ለማጽደቅ ተጠቅመውበታል ብሏል።

  ከክስ ፋይሉ መረዳት እንደሚቻለው 
ወንድማማቾቹ ሒሳብ እና ኮምፒዩተር ሳይንስ 
ያጠኑ ሲሆን፤ ሁለቱም ኤምአይቲ መማራቸውን 
የዜና ዘገባዎች ጠቁመዋል። የአሜሪካ አቃቤ ሕግ 
ዴሚያን ዊሊያምስ ረቡዕ ዕለት በሰጠው መግለጫ 
የክሪፕቶ ክፍያዎችን የሚመዘግበውን የሕዝብ 
መዝገብ በመጥቀስ "የተከሳሾቹ ድርጊት የብሎክቼይን 
ትክክለኛነት ጥያቄ ውስጥ ይጥለዋል” ብለዋል።

   ወንድማማቾቹ ከኢቴርየም ነጋዴዎች 
መስረቅ የቻሉ ሲሆን፤ ለዚህ ደግሞ በሕገወጥ 
መንገድ በመግባት በሂደት ላይ ያለ ግዢን በመቀየር 
የተጎጂዎቻቸውን ክሪፕቶከረንሲ ማግኘት መቻላቸው 
ተነግሯል። መርማሪዎች “መበዝበዝ” ሲሉ የገለጹትን 
ሂደት ለመፈጸም የሰከንዶች ጊዜ ብቻ ፈጅቷል።

  በኤቴሬም ተወካይ ገንዘቡን እንዲመልሱ 
የተጠየቁት ወንድማማቾቹ ፈቃደኛ ካመሆናቸውም 
በላይ የሰረቁትን ለመደበቅ የተለያዩ ርምጃዎችን 

25 ሚሊዮን ዶላር የሚያወጣ ክሪፕቶ የሰረቁት አሜሪካውያን ወንድማማቾች በቁጥጥር ስር ዋሉ

የሀውቲ ታጣቂዎች በቀይ ባህር የአሜሪካን 
የጦር መርከብ ማጥቃታቸውን ገለጹ። የየመን ሀውቲ 
ታጣቂዎች በቀይ ባህር የአሜሪካን የጦር መርከብ 
እና "ደስቲኒ" የተሰኘች እቃ ጫኝ መርከብን ኢላማ 
ማድረጋቸውን በትናንትናው እለት ገልጸዋል።

ታጣቂዎቹ በቀይ ባህር እና በኤደን ባህረ ሰላጤ 
በሚንቀሳቀሱ መርከቦች ላይ ጥቃት የሚያደርሱት 
ከእስራኤል ጋር እየተዋጋ ላለው ሀማስ አጋርነት 
ለማሳየት መሆኑን በተደጋጋሚ ይገልጻሉ። የሀውቲ 

                         የሀውቲ ታጣቂዎች በቀይ ባህር የአሜሪካን የጦር መርከብ አጠቃን አሉ 

እንደወሰዱ ባለሥልጠናት ተናግረዋል። "ልብ ወለድ" 
በሚመስለው የማጭበርበር ጉዳይ የወንጀል ክስ 
ሲቀርብ ይህ የመጀመሪያው እንደሆነ ዓቃቤ ሕግ 

አስታውቋል። ጥፋተኛ ሆነው ከተገኙ እያንዳንዳቸው 
ከ20 ዓመት በላይ እስራት ይጠብቃቸዋል መባሉን 
ቢቢሲ ዘግቧል።

ጦር ቃል አቀባይ ያህያ ሰርኤ በቴሌቪዥን በተላለፈ 
መግለጫው ሀውቲዎች "ማይሱን" የተባለችውን 
የአሜሪካ ዲስትሮየር በቀይ ባህር ላይ ስትጓዝ 
"በትክክለኛው የናቫል ሚሳይል" አጥቅተዋል።

ሀውቲዎች እቃ ጫን መርከቧን ያጠቁት 
በፈረንጆቹ ባለፈው ሚያዝያ 20 ወደ እስራኤሉ ኢላት 
ወደብ በማምራቷ ምክንያት መሆኑን ሰርኤ አክሎ 
ገልጿል። ሰርኤ በሁለቱ መርከቦች ላይ ጥቃት የደረሰው 
መቼ እንደሆነ በትክክል አልገለጸም። ሮይተርስ ሁለት 

መርከቦች መትተናል የሚለውን የሀውቲዎች መግለጫ 
ማረጋገጥ እንደማይችል ጠቅሷል።

ለወራት የቀጠለው ሀውቲዎች በቀይ ባህር 
የሚያደርሱት ጥቃት ዓለምአቀፉ የንግድ መርከብ 
እንቅስቃሴ እንዲስተጓጎል፣ የመርከብ ኩባንያዎች 
በጣም ውድ የሆነውን በደቡብ አፍሪካ ዙሪያ ያለውን 
መስመር ለመጠቀም እንዲገደዱ እና የሀማስ እና 
እስራኤል ጦርነት ወደ መካከለኛው ምስራቅ ይስፋፋል 
የሚል ፍርሃት እንዲነግስ አድርጓል።

አሜሪካ እና እንግሊዝ የመን ግዛት ውስጥ በሚገኙ 
የሀውቲ ይዞታዎች ላይ ጥቃት በማድረስ ለመርከቦች 
ጥቃት ምላሽ እየሰጡ ናቸው። የሀውቲ ታጣቂዎች የጋዛ 
ተኩስ አቁም እስከሚደረግ እና በቂ የሰብዓዊ ርዳታ 
መግባቱ እስከሚረጋገጥ ድረስ፣ በተለይ ከእስራኤል ጋር 
ግንኙነት ባላቸው መርከቦች ላይ የሚፈጽሙትን ጥቃት 
እንደሚቀጥሉበት ግልጽ አድርገዋል ሲል አል ዐይን 
ዘግቧል። ሀውቲውች ባደረሱት ጥቃት አንድ ነዳጅ 
ጫኝ መርከብ ከዚህ በፊት መስጠሟም ይታወሳል።

ሀገርኛ
ማህበራዊ

ሰሚራ በርሀ 

ኢትዮጵያውያን በደስታ ሆነ በሀዘን 
ጊዜያት  የሚረዳዱበትና የሚደጋገፉበት 
ብዙ  ማህበራዊ እሴቶች አሏቸው። 

በተለይ ሰዎች ችግር ወይም ሀዘን  ሲገጥማቸውም  
ለመረዳዳትና ለመተጋገዝ  እንደ እድር ያሉ ቀደምት 
ማህበራዊ  እሴቶች   ይጠቀማሉ።  እድሮች  ሞትና 
የመሳሰሉት አደጋዎች ሲከሰቱ ፈጥኖ በመድረስ ቀብር 
ለመፈጸም፣ ለማጽናናት፣  ሌሎች ለመደጋገፍ፣ የግድ 
የሚሉ ችግሮችን ለመፍታት ከማህበረሰቡ ጎን በመቆም 
ከፍተኛ አስተዋጽኦ ሲያበረከቱ የኖሩ  የኢትዮጵያውያን 
እሴቶች ናቸው።   

አባላት ለክፉ ቀን በሚል በየወሩ በሚያዋጡት 
ገንዘብ ላይ ተመስርተው የፋይናንስ ችግሮቻቸውን 
ይፈታሉ።  በዚህም ሀዘን የገጠመው አባል በቤቱ ውስጥ 
የጎደለውን ክፍተት ሙሉ በሙሉ መሸፈን ባይችሉም 
ሲደግፉ ኖረዋል።  በኢኮኖሚ ከሚያደርጉት መደጋገፍ 
ባሻገር፣ ቤተሰቡን  ተመላልሰው በማጽናናትና ሀዘኑ 
የሀዘን ዳርቻ እንዲሆንለት እየገለጹ በማጽናናት ስነ-
ልቦናውን ይጠብቁለታል። 

እድሮቹ አባሎቻቸው ሀዘን የደረሰበት ቤት 
እንዲደርሱ፣ ቀብርም እንዲፈጽሙ  ጥሪ ያቀርባሉ፤  
ይህን በማይፈጽሙት ላይም ቅጣት ይጥላሉ።   በእድሩ 
ደንብ መሰረት የጉልበት፣ የሀሳብ፣ የገንዘብ ፣  ድንኳን፣ 
ወንበርና የመሳሰሉትን ከማቅረብ፤ በተጨማሪ የቀብር 
ሥርዓቱን ያስፈጽማሉ።   ከቅርብ ጊዜ ወዲህ ደግሞ 
በአዲስ አበባ ለቀባሪዎች  የትራንስፖርት ያቀርባሉ። 

 አባሎቻቸው  እድሮቻቸውን እንደ አይን ብሌናቸው 
ነው የሚመለከቷቸው።  የእድራቸው  ወርሃዊ ክፍያ 
በምንም አይነት መልኩ እንዲስተጓጎል አይፈልጉም።  
ቆጥበውም ቢሆን ክፍያቸውን በወቅቱ ይፈጽማሉ።  
እድሮች ይህን ሁሉ ኃላፊነት በመወጣት የኢትዮጵያውያን 
የመረዳዳት እሴት ሆነው ኖረዋል።  ይህን ሰፊና ወሳኝ 
አገልግሎታቸውን በተለይ ቤተሰብ የመሰረቱ ጥንዶች 
ፈጥነው ይቀላቀሉታል።  ማህበረሰቡም ቤተሰብ 
የመሰረቱ ዘመዶች፣ ጎረቤቶች፣ ወዘተ ፈጥነው እድሮችን 
እንዲቀላቀሉ ይጎተጉታል።  ጥንዶቹም የሚኖሩበት 
አካባቢ ቋሚ መኖሪያ አካባቢያቸው ከሆነ ብዙም 
ሳያቅማሙ እድሩን ይቀላቀላሉ።  

እድሮች የተለያዩ አይነቶች ናቸው።  እንደ 
የአካባቢው እና እንደ አስፈላጊነቱ ትልቅ እድር ፣ ትንሽ 
እድር ፣ የወንዶች እድር ፣ የሴቶች እድር ፣ የአብሮ አደጎች፣ 
የመስሪያ ቤት እድር፣ ወዘተ በመባል ይቋቋማሉ።  
በተለያዩ ስያሜዎች እና ህብረቶች ሲቋቋሙም መረዳጃ 
እድር የሚል መጠሪያ አልያም ተመሳሳይ መጠሪያ 
ይሰጣቸዋል።  

እነዚህ እድሮች ለየት የሚያደርጋቸው ሰዎችን  
ባላቸው የኢኮኖሚ ደረጃ ሃይማኖትም ሆነ ዘር ልዩነት 
ሳያደርጉ ሰውነትን ብቻ መሰረት አድርገው  የሚቋቋሙ 
መሆናቸው ነው።  እያንዳንዱ እድር በአባላቱ የጸደቀ 
የራሱ መተዳደሪያ ደንብ አለው።   እናት፣ አባት፣ 
ልጆች፣…ወዘተ/እንደየእደሩ ደንብ/ የቤተሰቡን አባላት 
ማስመዝገብ እንዳለበት በደንቡ ላይ ይሰፍራል።  

እነዚህ እድሮች ከአባሎቻቸው የሚሰበስቡትን 
ገንዘብም ሆነ ያላቸውን ሀብት ይዘው ከመቀመጥ እና 
አባሎቻቸው ሀዘን በገጠማቸው ጊዜ ቀብር ከማስፈጸም 
ውጪ የሚያከናውኑት ተግባር አለመኖሩ በብዙዎች 
ዘንድ ሲተች ቆይቷል።  

ከቅርብ ጊዜ ወዲህ ደግሞ ከዚህ ኃላፊነታቸው 
በተጨማሪ እንደ ሠርግና የመሳሰሉት ሲኖሩ ደስታ 
የሚጋሩበት ሆነዋል።  በቁም መረዳዳት ላይ አተኩረው 
የሚሰሩበትን ሁኔታ መፍጠርም ጀምረዋል።  አንዳንድ 
እድሮች አክሲዮኖችን በመግዛትና በተለያዩ የገንዘብ 
ማስገኛ ስራዎች በመሰማራት ለእድራቸው ፣ለአባላትና 
ለእድሩ የፋይናንስ አቅም መጠናከር እየሰሩ ይገኛሉ።  
በሀገር ልማትም ይሳተፋሉ። 

የአዲስ አበባ ከተማ አስተዳደር የሴቶች ሕፃናትና 
ማህበራዊ ጉዳይ ቢሮ  በአዋጅ ቁጥር 74 /2014 
ተደራጅቶ  በአዋጅ ቁጥር 84/2016 ማሻሻያ ተደርጎለት   
በተሰጠው  ተግባር እና ስልጣን   በከተማ አስተዳደሩ  
የሚገኙ ሴቶች ፣ ሕፃናት ፣  አረጋውያን ፣ አካል ጉዳተኞች   
እንዲሁም ልዩ ድጋፍ የሚሹ የህብረተሰብ ክፍሎች 
መብትና ደህንነታቸው ተጠብቆ ማህበራዊ ፣ኢኮኖሚያዊ 
እና ፖለቲካዊ ተጠቃሚነታቸው እንዲረጋገጥ ዘርፈብዙ 

ተግባራትን  መንግሥታዊ እና መንግሥታዊ ካልሆኑ 
ተቋማት ጋር ይሰራል።  

 ቢሮው  የእድሮች እና የእድር ምክር ቤቶች 
ምዝገባና እድሳት አሰጣጥ መመሪያ 151/2016 ያወጣ 
ሲሆን፣ በቅርቡ በመመሪያው ላይ ለእድሮችና ምክር 
ቤቶቻቸው ግንዛቤ መፍጠር የሚያስችል ውይይት 
አካሂዷል።   በውይይቱ ላይም ከክፍለ ከተሞች እና 
ወረዳዎች  የተወጣጡ የእድሮች ምክር ቤት  አመራሮች  
ተገኝተዋል።   

በውይይቱ ላይ እንደተመላከተው፤ መመሪያው ለዚህ 
ታላቅ የማህበረሰቡ እሴት መጠበቅና መጎልበት ከፍተኛ 
ፋይዳ አለው።  መመሪያው የእድሮች የምዝገባ አሰራር 
እንዲሁም በየደረጃው የሚገኙ የእድር ምክር ቤቶችን 
በመመዝገብ ህጋዊ እውቅና እንዲኖራቸው ማድረግ 
፣ እድሮች ከቀብር ማስፈፀም ባሻገር በማህበራዊና 
ኢኮኖሚያዊ ዘርፍ አባሎቻቸውንና የከተማውን 
ነዋሪ ጠቃሚ እንዲሆኑ ከሚመለከተው አካል ድጋፍ 
የሚያገኙበትን ሥርዓት መዘርጋት እና ሕጋዊ እውቅና 
የሚያገኙበትን አሰራር በመዘርጋት የአባሎቻቸውን  
መብትና ግዴታ የሚያስከብር እንዲሁም ህገ ወጥ 
ድርጊቶችን መቆጣጠር የሚያስችል ሥርዓት ማስፈን 
የሚሉ ዓላማዎችን ይዟል።  

በመመሪያው ውስጥ የእድሮች እና የእድር ምክር 
ቤቶች የምዝገባ መስፈርት እና ሂደት ፣ የቢሮውን 
ተግባርና ኃላፊነት እና ልዩ ልዩ ድንጋጌዎች ተቀምጠዋል።  
መመሪያው  ማንኛቸውም አዳዲስ እድሮችንም ሆነ ይህ 
መመሪያ ከመውጣቱ በፊት አገልግሎት እየሰጡ ያሉ 
እድሮችን ያስተናግዳል።  

እድሮች ህጋዊ እውቅና ለማግኘት ቢሮው 
የሚያዘጋጀውን የመመዝገቢያ ቅጽ በመሙላት በእድሩ 
ስራ አመራር ወይንም በህጋዊ ወኪሎቻቸው  አማካኝነት 
በመመሪያው የተገለጹትን ማስረጃዎች ይዘው በየወረዳው 
ጽህፈት ቤት ማቅረብ ይኖርባቸዋል።  የእድሩ አባላት 
ስምና አድራሻ ፣ በምዝገባ ወቅት የእድሩ ሀብት በዓይነት 
እና በጥሬ በእድሩ የቁጥጥር ኮሚቴ ተቆጥሮ በእድሩ 
አባላት ጠቅላላ ጉባኤ የጸደቀ ሀብት ፣ እድሩ የሚገኝበትን 
ሙሉ አድራሻ ማቅረብ እና በአባሎቹ መልካም ፍቃድ 
ስምምነት የተመሰረተ የመመስረቻ ወይም የመተዳደሪያ 
ደንብ አልያም ሁለቱም ሰነድ ያለው መሆን የእድሮች 
የምዝገባ መስፈርት ተደርገው በመመሪያው የተቀመጡ 
ናቸው።  

በመመሪያው ላይ እንደተመላከተው፤ በየደረጃው 
የሚገኙ የእድር ምክር ቤቶች የሚቋቁመበት መስፈርት 
ተቀምጧል።  ማንኛቸውም የእድር ምክር ቤቶች 
በተወሰነ አካባቢ በሚኖሩ እድሮች ወይም በየደረጃው 
ባሉ የእድር ምክር ቤቶች በፈቃደኝነት ሊመሰረቱ 
ይችላሉ፤ በአንድ ወረዳ ውስጥም ሆነ በአንድ ክፍለ 
ከተማ ውስጥ ከአንድ በላይ የእድር ምክር ቤት ማቋቋም 
አይቻልም። 

በእያንዳንዱ የእድር ምክር ቤት የስራ አመራር 
አባላት ቁጥር ከ12 በላይ መብለጥ አይኖርበትም።  
ማንኛውም እድር ወይም የእድር ምክር ቤት ምዝገባውን 
ሲያጠናቅቅ የምዝገባ ማረጋገጫ የምስክርነት ወረቀት 
ይሰጠዋል።  ምዝገባ ያከናወነ እድርም ሆነ ምክር ቤት 
ከተመዘገበበት ቀን ጀምሮ ህጋዊ ሰውነት ይኖረዋል።  

መመሪያው የእድሮች እና የእድር ምክር 

ቤቶችን መብት እና  ግዴታ፣  የቅሬታ አቀራረብ እና 
የምዝገባ እድሳት ፣ እድሮች እና የእድር ምክር ቤቶች 
የሚሰርዙበትን አግባብም እንዲሁ አስፍሯል።  እድሩ 
ወይንም ምክር ቤቱ  በሀሰተኛ ሰነድ የተመዘገበ ከሆነና 
ይህም በቢሮው ከተረጋገጠ ፣ የእድሩ ወይም የእድር 
ምክር ቤቱ 2/3 ድምጽ ምዝገባው እንዲሰረዝ ጥያቄ 
ሲያቀርብ እና የእድሮቻቸውን እና የእድር ምክር ቤቶችን 
ደንቦች እና ህግ ጥሶ በመገኘቱ እንዲፈርስ ሲወሰን እና 
በሌሎች በመመሪያው ላይ በተጠቀሱ ምክንያቶች 
የእድር እና የእድር ምክር ቤቶች ምዝገባቸው ይሰረዛል፤ 
ከተሰረዙበት ቀን ጀምሮም ህጋዊ እውቅናን ያጣሉ።  
መመሪያው በአዲስ አበባ ከተማ አስተዳደር በሚገኙ 
እድሮች እና የእድሮች ምክር ቤቶች ተፈጻሚነት 
ይኖረዋል።   

በመመሪያው መሰረት ያልተመዘገቡ እድሮች እና 
የእድር ምክር ቤቶች ህጋዊ አይደሉም ማለት ይሆን 
የሚል ጥያቄ በውይይቱ ላይ ተነስቷል።  መመሪያው 
አዲስ በመሆኑ እና በአዲስ አበባ ከተማ ያሉ እድሮች ብዙ 
በመሆናቸው የማስተዋወቅ እና ግንዛቤ የማስጨበጥ ስራ 
እየተሰራ መሆኑን  ቢሮው አስታውቋል።  

በውይይቱ ላይ ከየክፍለ ከተማው የተወጣጡት 
የእድር ተወካዮች የእድር ምክር ቤት ጸሐፊዎች እና 
ሰብሳቢዎች የተገኙ ሲሆን፤ ለእድሮች የገቢ አቅማቸውን 
ለማሳደግ የሕብረት ስራ ማህበር የማቋቋም ፣ 
ማህበራዊና ኢኮኖሚያዊ ዓላማዎቻቸውን ለማሳካት 
ከሌሎች ተቋማት ጋር ውል የመዋዋል ፣ በልማት ስራዎች 
እና በማህበራዊ ጉዳዮች ላይ የመሳተፍ መብት መሰጠቱ 
የፋይናንስ  አስተዳደር ስርዓት እንዲጠነክር ያደርጋል 
ሲሉ የውይይቱ ተሳታፊዎች ሃሳባቸውን ገልጸዋል።  

አቶ ታምራት ገብረማርያም የአቃቂ ቃሊቲ ክፍለ 
ከተማ ፣ የአዲስ አበባ ከተማ እና የሀገር አቀፍ እድሮች 
ጥምረት ምክር ቤት ፕሬዚዳንት ናቸው።  እድሮች ከዘር፣  
ከሃይማኖት እና ከማንኛውም የፖለቲካ አስተሳሰብ ነጻ 
ሆነው ዜጎች በነዋሪነታቸው ላይ ብቻ ተመስርተው 
ለማህበራዊ የእርስ በእርስ አገልግሎት ብቻ የተቋቋሙ 
ናቸው ያሉት ፕሬዚዳንቱ፣‹‹እድሮች ሲመሰረቱ ቀብር 
ማስፈጸምን መሰረት አድርገው እንደነበር ጠቅሰው፤ 
መመሪያው ዘመኑን እና ጊዜውን በጠበቀ መልኩ እድሮች 
እንዲንቀሳቀሱ የሚያግዝ እና የሚተዳደሩበትን ደንብም 
የሚያጎለብት ነው ›› ብለዋል ።  

ፕሬዚዳንቱ  መመሪያው እድሮች ላይ ጫና 
ያሳድራል ወይም በእንቅስቃሴ ላይ የሚገኙ እድሮችን 
ህልውና ጥያቄ ውስጥ ያስገባል ይባላል የሚል መረጃ 
በአንዳንድ ወገኖች ይነሳል፤ በዚህ ላይ ማብራሪያ 
ይሰጠን በሚል ለቀረበው ጥያቄ  ምላሽ ሰጥተዋል።  
እሳቸው እንዳሉት፤በመመሪያው ላይ ስልጣን የተሰጠው 
ቢሮ እድሮችን በተለያየ መንገድ የማገዝ ፣ ህጋዊ አቅም 
ኖሯቸው እንዲንቀሳቀሱ ከማድረግ ባለፈ በአሰራራቸው 
ላይ ጣልቃ ገብቶ የማደራጀት ፣ የማስመረጥ እና በተለየ 
ሁኔታ በውስጥ የአሰራር መመሪያዎች ላይ እንዲሄድ 
የተደረገበት ሁኔታ አለመኖሩን አስታውቀዋል።  
መመሪያው የእድሮች እና የእድሮች ምክር ቤቶችን 
መተዳደሪያ ደንብ መነሻ አድርጎ የወጣ መሆኑንም 
ጠቅሰዋል።  

ፕሬዚዳንቱ እንዳሉት፤ በአዲስ አበባ ከሰባት ሺህ 

500 በላይ እድሮች ይገኛሉ።  በሀገር ደረጃ ደግሞ 
ከ100 ሺህ በላይ እድሮች አሉ ተብሎ ይጠበቃል።   
መመሪያውም ከአዲስ አበባ ውጪ ያሉ እድሮችም  
አቅም የሚያሳድግ ነው።     

በመድረኩ ላይ  የተገኙት በቦሌ ክፍለ ከተማ 
የጋራ እድሮች ምክር ቤት ጸሐፊ  አቶ መኮንን ቶላ  
የእድራቸውን ተሞክሮና በመመሪያው ላይ ያላቸውን 
ምልከታ  አጋርተውናል።  የቦሌ ክፍለ ከተማ ወረዳ 
13 ነዋሪው አቶ መኮንን  በሚኖሩበት ወረዳ የአካባቢ 
ተወላጆች በጋራ ሆነው ያቋቋሙት እድር አባልም ናቸው 
።   

በእሳቸው እድር ውስጥ ከአባላቱ ጋር ውይይት 
በማድረግ ከሚቆጥቡት ገንዘብ ላይ የባንክ አክስዮን 
ማዋል ችለዋል።  በተጨማሪም እድሩ ወላጅ አልባ 
ህጻናትን ማስተማር ፣ በየአመቱ ከእድሩ ውስጥ እና 
ውጪ ያሉ አቅመ ደካሞችን ቤት ያድሳል።  በሀገራዊ 
ልማት ውስጥ የአባይ ግድብ ቦንድ በመግዛትም  
ማህበራዊ ኃላፊነቱን ይወጣል።  በእድራቸው ውስጥ 
ያሉትን እነዚህን ተሞክሮች እድራቸው ያገኘው ከሌሎች 
እድሮችና የእድር ምክር ቤቶች ጋር ባደረገው ውይይት 
መሆኑን አቶ መኮንን ይጠቅሳሉ።  

አቶ መኮንን የእድሮች እና የእድሮች ምክር 
ቤት የምዝገባና እድሳት መመሪያ 151/2016 እድሮች 
ንብረታቸውን እንዴት ማስተዳደር እንዳለባቸው ጥናት 
ተካሂዶ የተደነገገ  መሆኑን ጠቅሰው፤   ረጅም አመት 
የቆዩ እድሮች   አቅማቸውን እንዲያሳድጉ እና  አዳዲስ 
እድሮች ሲቋቋሙም በእድሮች ምክር ቤት  እውቅና 
እንዲያገኙ  ያደርጋል ብለዋል። 

 ከዚህ ቀደም  እድሮች በሙሉ የቀብር ስነስርዓትን 
ብቻ የማስፈጸምን ስራ በዋናነት ይሰሩ እንደነበርም 
አስታውሰው፣ መመሪያው ግን እድሮች ባላቸው ሀብት 
ላይ ተመስርተው  በኢኮኖሚ የሚያድጉበትን አማራጭ 
እንዲያሰፉ እና ወደ ልማት ስራዎችም እንዲገቡ 
እንደሚያበረታታ ገልጸዋል።  ‹‹እድሮች የሚሰበስቡትን 
ገንዘብ በአንድ ቋት ሰብስቦ ከማስቀመጥ ይልቅ 
እንዲሰሩበት  በማድረግ የእድር አባላት  በሀዘናቸው  
ጊዜ ብቻ ሳይሆን በህይወት እያሉም እንዲጠቀሙበት 
እንዲደገፉበት ያደርጋል ›› ሲሉም ጠቁመዋል።  

መመሪያው ይፋ ከተደረገ በኋላ  እድሮች ባላቸው  
የመተዳደሪያ ደንብ  ላይ ጣልቃ ይገባል አልያም ባላቸው 
ሀብትና ይዞታ የመጠቀም መብት ላይ  ጥርጣሬና 
ስጋት  ሊያሳድር ይችላል ወይ  ብለን ላነሳልናቸው 
ጥያቄ ሲመልሱ ‹‹ መመሪያው እድሮች ያላቸውን ይዞታ 
መጠቀም ማስተዳደር የሚችሉና የገቢ አቅማቸውን 
እንዲያሳድጉ ያግዛል ይተባበራል እንጂ ጣልቃ አይገባም፤ 
ይህም በመመሪያው ላይ በግልጽ ተቀምጧል››  ብለዋል።  

አቶ መኮንን እና ወዳጆቻቸው ያቋቋሙት እድር  
በልማት ምክያንት መንደሩ ሲፈርስ እርስ በእርስ 
ለመገናኘት አስቸጋሪ ሆኖባቸው ለተወሰኑ ጊዜያት 
ተቋርጦ ነበር።  አቶ መኮንን  የእድራቸውን ሰነድ ለምክር 
ቤቱ በማቅረባቸው ችግሩ ተፈትቶ ወደ ምክር ቤቱም 
ሊቀላቀል ችሏል።   

የእድሮች ምክር ቤት በአንድ ወረዳ ያሉ እድሮች 
የተመረጡ አባላት የሚሳተፉበት ሲሆን የምክር ቤቱ 
መቋቋም በአንድ ወረዳ ውስጥ የሚገኙ እድሮች እርስ 
በእርስ እንዲተዋወቁ ልምድና ተሞክሮ እንዲለዋወጡ  
ያደርጋቸዋል።  አቶ መኮንን በሚኖሩበት በወረዳ 13  
ብቻ 141 የሚጠጉ እድሮች መኖራቸውን አስታውቀዋል።  
የእድሮች ምክር ቤት መቋቋም እርስ በእርስ እንዲተዋወቁ 
እንዲደጋገፉና በችግሮቻቸው ዙሪያ ተወያይተው 
መፍትሄ እንዲያስቀምጡ  ያደርጋል ይላሉ።  

እድራቸው ያለውን ሀብት ተጠቅሞ የተለያዩ 
ስራዎችን ለመስራት ህጋዊ ፍቃድ እንዳለው 
የሚያረጋግጥ ሰነድ እንዲያቀርብ ይጠይቅና ወደፊት 
ለመራመድ ይቸገር እንደነበር አስታውሰው፣ በምክር 
ቤቶች ውስጥ መካተት የሚያገኘውን ጥቅምና በዚህ 
መመሪያ መሰረትም በነጻነት  ኢኮኖሚውን ማሳደግ 
እንደሚችል ጠቁመዋል።  

ምክር ቤቱ እድሮች ይዞታቸውን ለማስተዳደርና 
ጥያቄ ሲኖራቸውም በተናጠል ከሚያቀርቡ ይልቅ 
በእድር ምክር ቤት አማካኝነት ቢያቀርቡ በሚኖረው 
ተዋረድ መሰረት ወረዳ፣ ለክፍለ ከተማ ፤ ክፍለከተማ፣ 
ለከተማ  በማቅረብ ጥያቄያቸው ምላሽ እንዲያገኝ  
እና  ጊዜያቸውንም  እንዲቆጥቡ ያስችላል ሲሉ  
አስረድተዋል።  

ሀገር በቀል ማህበራዊ እሴቶችን  ከመጠበቅ ባሻገር



ብርሃን ፈይሳ

የ2024 ዳይመንድ ሊግ አራተኛ መዳረሻ እና በአህጉረ 
አፍሪካ ብኛዋ አዘጋጅ የሆነችው የሞሮኮዋ ራባት ከነገ 
በስቲያ የአትሌቲክሱ ዓለም ከዋክብት ለአሸናፊነት 
የሚያደርጉትን ፍልሚያ ታስተናግዳለች፡፡ አስቀድሞ 
ውድድር ይደረግበት የነበረው የልኡል አብደላ ስታዲየም 
በእድሳት ላይ በመሆኑ የዘንድሮው ውድድር 45ሺ 
ተመልካቾችን የመያዝ አቅም ባለው በታላቁ የማራካሽ 
ስታዲየም ይካሄዳል፡፡

በትራክ(መም) እና በሜዳ ተግባራት ውድድሮች 
ድንቅ ብቃታቸውን በማሳየት ለዳይመንድ ዋንጫው 
እንዲሁም ለመጪው የፓሪስ 2024 ኦሊምፒክ ራሳቸውን 
የሚያዘጋጁ አትሌቶችም ከመላው ዓለም በዚህ ፉክክር 
ይሰባሰባሉ፡፡ ከእነዚህ መካከል ኢትዮጵያዊያን ስመ ጥር 
አትሌቶችም በተለያዩ ርቀቶች ለአሸናፊነት ይፎካከራሉ፡፡ 

ኢትዮጵያዊያን አትሌቶች አሸናፊ እንደሚሆኑ 
ከሚጠበቁባቸው ርቀቶች መካከል አንዱ 1ሺ 500 
ሜትር የወንዶች ውድድር ነው፡፡ በተለይ በ3ሺ ሜትር 
የሚታወቀውና በቤት ውስጥ እንዲሁም ከቤት ውጪ 
የዓለም ክብረወሰንን የጨበጠው ወጣቱ አትሌት ለሜቻ 
ግርማ ደግሞ የአትሌቲክስ ቤተሰቡ ትኩረት ያረፈበት 
ነው፡፡ በቤት ውስጥ ቻምፒዮና ስኬታማ የውድድር 
ዓመቱን የጀመረው ለሜቻ የዳይመንድ ሊጉ መጀመሪያ 
በሆነው ዚመን 5ሺ ሜትር መሮጡ የሚታወስ ነው፡
፡ ፈጣኑ አትሌት ቀጣይ መዳረሻውን ራባት ላይ በሌላ 
ርቀት አድርጓል፡፡ አብረውት ከሚሮጡ አትሌቶች 
ካላቸው ፈጣን ሰዓት አንጻር ለሜቻ ያለው የ3 ደቂቃ ከ29 
ሰከንድ ከ51 ማይክሮ ሰከንድ ፈጣኑ ሲሆን፤ ብቸኛው 
በ25 ማይክሮ ሰከንድ የሚበልጠው ፈረንሳዊው አትሌት 

ስፖርት
ኢትዮጵያዊያን አትሌቶች በራባት ዳይመንድ ሊግ ለአሸናፊነት ይጠበቃሉ

ሃብዝ አዘዲን ነው፡፡ ይህም በአትሌቶቹ መካከል ጠንካራ 
ፉክክር እንዲጠበቅ አድርጓል፡፡ ሌላኛው የውድድሩ 
ጠንካራ ተፎካካሪ አትሌት ኢትዮጵያዊው ታደሰ ለሚ 
እንደሚሆንም ይጠበቃል፡፡       

በወንዶች 3ሺ ሜትር መሰናክል ሞሮኳዊውን 
የኦሊምፒክ ቻምፒዮን አል ባካሊን ጨምሮ ኢትዮጵያዊያን 
አትሌቶች ተፎካካሪ ይሆናሉ፡፡ በዚህ ርቀት ለዓመታት 
የበላይነቱን ይዞ የቆየው የሞሮኳዊያን ኩራት የሆነው 

አትሌት ከቅርብ ጊዜ ወዲህ በኢትዮጵያዊው ወጣት 
አትሌት ለሜቻ ግርማ ፈታኝ ፉክክር ሲያስተናግድ 
መቆየቱ የሚታወስ ነው፡፡ 7 ደቂቃ ከ56 ሰከንድ ከ68 
ማይክሮሰከንድ የሆነ ፈጣን ሰዓት ያለው አትሌቱ ባለፈው 
ዓመት በዚህ ውድድር ላይ ባይካፈልም የዘንድሮውን 
ዳይመንድ ሊግ ግን ከሀገሩ የሚጀምር ይሆናል፡፡ በጉጉት 
በሚጠብቁት የሀገሩ ልጆች ፊት በለመደው የአየር ሁኔታ 
መሮጡ አትሌቱን ለአሸናፊነት ሊረዳው እንደሚችልም 

ይጠበቃል፡፡   
ይሁንና አንጋፋውን አትሌት በእጅጉ ሊፈትኑ 

የሚችሉ ወጣት አትሌቶች ከኢትዮጵያ በኩል በውድድሩ 
እንደሚካፈሉ መረጋገጡ ውድድሩን ሌላ መልክ 
ሊያስይዘው እንደሚችል ይታመናል፡፡ በተለይ ከቀናት 
በፊት በኳታሯ ዶሃ በተካሄደው ዳይመንድ ሊግ በአስደናቂ 
ብቃት አሸናፊ የነበረውና ፈጣን ሰዓት ያስመዘገበው 
ሳሙኤል ፍሬው ከፍተኛ የአሸናፊነት ቅድመ ግምትን 
አግኝቷል፡፡ በርቀቱ በኢትዮጵያ እየታዩ ካሉ ተስፈኛ 
አትሌቶች መካከል ቀዳሚው የሆነው ወጣቱ አትሌት 
በግሉ ያስመዘገበው ፈጣን ሰዓት 8 ደቂቃ ከ07 ሰከንድ 
ከ25 ማይክሮሰከንድ ቢሆንም በዚህ ውድድር በድጋሚ 
በማሻሻል የዳይመንን ሊጉን እና የፓሪስ ኦሊምፒክ 
ተስፋውን ያጠናክራል ተብሎም ይጠበቃል፡፡ በውድድር 
ዓመቱ ጥሩ ብቃት በማሳየት ላይ የሚገኘውና ዶሃ ላይ 
የሮጠው ጌትነት ዋለ እንዲሁም በጋናዋ አክራ አዘጋጅነት 
በተደረገው የአፍሪካ ጨዋታዎች ላይ ሀገሩን የወከለው 
አብርሃም ስሜም ራባት ላይ በጠንካራ ተፎካካሪነታቸው 
ቀላል ግምት የማይሰጣቸው አትሌቶች ናቸው፡፡   

በርካታ ኢትዮጵያዊያን ከሚካፈሉባቸውን አሸናፊ 
የመሆን እድላቸውም ከፍተኛ እንደሚሆን ከሚጠበቁ 
ርቀቶች መካከል አንዱ በሴቶች የሚደረገው የ5ሺ 
ሜትር ውድድር ነው፡፡ ዶሃ ላይ አስደናቂ ብቃቷን 
ያስመሰከረችው መዲና ኢሳ ራባት ላይ በድጋሚ ስትሮጥ፤ 
ፍሬህይወት ገሰሰም ከዚመን መልስ ሁለተኛ ተሳትፎዋን 
ታደርጋለች፡፡ መልክናት ውዱ፣ ፎተን ተስፋዬ፣ ልቅና 
አምባው፣ ገላ ሃምቤሴ፣ ጥጋብ በርሄ እና አልጋነሽ በርሄ 
ሌሎች በርቀቱ እንደሚካፈሉ ያረጋገጡ ኢትዮጵያዊያን 
አትሌቶች ናቸው፡፡    

አትሌት ለሜቻ ግርማ በራባት ዳይመንድ ሊግ ትልቅ አሸናፊነት ግምት ተሰጥቶታል

የአዋሽ ጉምሩክ ቅ/ጽ/ቤት የጉምሩክ ህግን ተላልፈው የተያዙ የተለያዩ የኮንትሮባንድ እቃዎች 
ሐሙስ ግንቦት 14/2016 ዓ/ም በግልጽና በሐራጅ ጨረታ አወዳድሮ ለመሸጥ ይፈልጋል። 
በመሆኑም በጨረታው መሳተፍ የምትፈልጉ ተጫራቾች የጨረታ ሰነዱን ከአዋሽ ጉምሩክ 
ቅ/ጽ/ቤት በመግዛትና ለጨረታ የቀረቡትን የእቃዎችን ዝርዝር ከጨረታ ሰነዱ በማየትና 
እና በማረጋገጥ የሚከተሉትን ዝርዝር መስፈርቶች በሟሟላት ከታች በጨረታው መሳተፍ 
የምትችሉ መሆኑን እናሳውቃለን፡፡
የጨረታ መስፈርቶች፡-
1. ለጨረታ በቀረቡት ዕቃዎች ላይ ለመሳተፍ የሚፈልግ ተጫራች በጨረታ ከሚሸጡ ዕቃዎች ጋር 

በዘርፉ የታደሰ ንግድ ፍቃድ፣ የተጨማሪ እሴት ታክስ ምዝገባ ሰርተፊኬት፣ የዘመኑን ግብር የከፈሉ 
ሰለ መሆኑ ክሊራንስ (Clearance) እና የተጨማሪ እሴት ታክስ እንቅሰቃሴያቸውን ለታክስ ማዕከሉ 
ያሳወቁበት በቅርብ ጊዜ የተሰጣቸው የምሰክር ወረቀት እና የመለያ ቁጥሩን ከመጫረቻ ሰነዱ ጋር 

አያይዘው ማቅረብ የሚችሉ፡፡
2. ተጫራቾች የጨረታውን ሰነድ ዘወትር በስራ ሰዓት እስከ ቀን 14/09/16 ዓም እስከ ጠዋቱ 3፡45 

እንዲሁም ለሐራጅ ጨረታ በዚሁ ቀን እስከ ረፋዱ 5:00 ሰዓት የእቃውን ዝርዝር የያዘ የጨረታው 
ሰነድ ከአዋሽ ጉምሩክ ቅ/ጽ/ቤት ግቢ አሰባሰብ ቢሮ የማይመለስ ብር 100.00 /አንድ መቶ ብር / 
በመክፈል መግዛት ይችላሉ፡፡

3. በግልጽ ጨረታ ለመሳተፍ ተጫራቾች ለጨረታ ማስከበሪያ ዋሰትና (cpo) የሚወዳደሩበት እቃ ኮድ 
5 በመቶ እንዲሁም ለሐራጅ ጨረታ ለሚወዳደሩበት እቃ ኮድ ብር 100,000 (አንድ መቶ ሺህ 
ብር) በባንክ አሰርተው በአዋሸ ጉምሩክ ቅ/ጽ/ቤት ስም ማስያዝ ይኖርባቸዋል፡፡

4. ተጫራቾች በሚከተለው የጨረታ ቀናት (እስኬጁል) መሰረት በአዋሽ ጉ/ቅ/ጽ/ቤት በመገኘት 
መጫረት ይችላሉ፡፡

የጨረታ ማስታወቂያ

5, የጨረታው መከፈቻ ቦታ በአዋሽ ጉ/ቅ/ጽ/ቤት የሚካሄድ ሲሆን ተጫራቾች ወይም ህጋዊ ወኪሎቻቸው 
ባሉበት ወይም በታዛቢዎች ፊት ይከፈታል::

6. ለጨረታው አሸናፊ ተጫራቾች ለጨረታው ዋሰትና ያስያዙት (CPO) ከሚከፍሉት ዋጋ ጋር 
የሚታሰብላቸው ሲሆን ለተሸናፊ ተጫራቾች ደግሞ የጨረታ ውጤት ከተለጠፈበት ቀን ጀምሮ በ3 
የስራ ቀናት ውስጥ ተመላሽ ይደረግላቸዋል፡፡

7 አሸናፊ ተጫራቾች ማሸነፋቸው በደብዳቤ ከተገለጸላቸው  ቀን ጀምሮ በ3 ቀናት ውሰጥ ያሸነፉበትን 

ገንዘብ ገቢ በማድረግ ዕቃውን በመረከብ ከመጋዝን ማውጣት ይኖርባቸዋል፡፡
8. ከላይ በተ.ቁ.7 በተገለጹት ቀናት ውስጥ ክፍያውን ገቢ ያላደረጉ እና ንብረቱን ተረክበው ያልወሰዱ 

ተጫራቾች ለጨረታው ማስከበሪያ ያስያዙት ገንዘብ እና ለንብረቱ የከፈሉት ዋጋ ለኮሚሽኑ ገቢ ሆኖ 
ዕቃው በድጋሚ ለሽያጭ ይቀርባል፡፡

9. ቅ/ጽ/ቤቱ ጨረታውን በከፊልም ሆነ ሙሉ በሙሉ የመሰረዝ መብቱ የተጠበቀ ነው።
-  ለተጨማሪ መረጃ በስልክ ቁጥር፡- 022-224-14-02 ደውለው ስለጨረታው መረጃ መጠየቅ ይቻላል፡፡

ተ.ቁ የጨረታው ቦታ የጨረታው ዓይነት ለጨረታ የቀረቡ ዕቃዎች
የዕቃዎች መመልከቻ ቀን በጋዜጣ 
ከወጣበት ቀን ጀምሮ እስከ

የጨረታው የመዝጊያ 
እና የመክፈቻ ቀንና 
ሰዓት

1 አዋሽ ጉ/ቅ/ጽ/ቤት ግልጽ እና ሐራጅ ጨረታ

ጫማዎች፣ አልባሳት፣ ኮስሞቲክስ፣ የመኪና  
መለዋወጫ፣ ኤሌክትሮኒክስ፣ የሞባይል ቀፎዎችና 
አክሰሰሪች፣ ምግብ ነክ ጌጣ ጌጥ እንዲሁም ሌሎች 
ልዩ ልዩ ዕቃዎች

ለግልጽ ጨረታ ግንቦት 14 ቀን 2016 ዓ.ም 
እስከ ጠዋቱ 3፡45 እንዲሁም ለሐራጅ 
ጨረታ ከረፋዱ 4፡45 ሰዓት

ለግልጽ ጨረታ 
ግንቦት 14 ቀን 2016 
ዓ.ም እስከ ጠዋቱ 
4፡00 እንዲሁም 
ለሐራጅ ጨረታ 
ከረፋዱ 5፡00 ሰዓት

አዋሽ ጉምሩክ ቅ/ጽ/ቤት

